
FLET PËR "EPOKËN E RE", RRAHMAN JASHARAJ 

Më 14 janar nis
greva nëse nuk
realizohen kërkesat
e SBAShK-ut

Izet Demaj, pjesëtar i
Policisë së Kosovës, është
vrarë të enjten në qytetin
e Istogut derisa ndih-
monte qytetarët e marrë
pengë nga personi që
kishte organizuar grabit-
jen në Bankën NLB.
Grabitësi, në përpjekje
për t'u larguar nga vendi i
ngjarjes, ka shtënë me
armë drejt zyrtarëve
policorë, të cilët, në
vetëmbrojtje të vetes dhe
të qytetarëve, janë
detyruar t'i kundër-
përgjigjen me armë zjarri,
duke e lënë të plagosur grabitësin i cili më pas ka ndërruar jetë.
Polici Izet Demaj ka qenë edhe ushtar i UÇK-së

Vritet polici në detyrë
duke mbrojtur qytetarët

DY KADETË TË FSK-SË
DIPLOMOJNË NË
AKADEMINË USHTARAKE TË
GJERMANISË F. 6

QUINTI MBËSHTET KOSOVËN
NË DIALOG ME SERBINË F. 7

AVOKATI I POPULLIT
PËRKRAH VIKTIMAT E
DHUNËS NË FAMILJE F. 6

Nesër (e shtunë) gazeta "Epoka e re" do ta
botojë numrin festiv, në të cilin do të ketë
shkrime ekskluzive, intervista dhe opinione
nga politika, ekonomia, arsimi, kultura dhe
sporti. Brenda këtij numri festiv "Epoka e re"
sjell për lexuesit edhe një kalendar ekskluziv
me pamje nga ushtria e Kosovës 

Kryetari i Sindikatës së Bashkuar të Arsimit, të Shkencës dhe të
Kulturës (SBAShK), Rrahman Jasharaj, ka bërë me dije se greva
njëorëshe e së enjtes është alarmi i fundit për institucionet e Kosovës
për realizimin e kërkesave të punëtorëve në sistemin arsimor. Në këtë
intervistë dhënë për gazetën "Epoka e re", ai ka thënë se gjysmëvjetori
i dytë i vitit shkollor mund të fillojë me grevë të përgjithshme dhe me
kohë të pacaktuar nëse nuk realizohen kërkesat e SBAShK-ut. Jasharaj

ka treguar se për SBAShK-un është i papranueshëm trajtimi që i
është bërë arsimit në Projektligjin për pagat. Sipas tij, mësimd-
hënësit janë duke kërkuar vendin meritor në këtë projektligj

FAQE 4-5

FAQE 8-9

Prishtinë, 27 dhjetor (ER) -
Komandanti i Forcës së Sigurisë të
Kosovës (FSK), gjenerallejtënant
Rrahman Rama, ka pritur të
enjten në një takim njohës
komandantin e ri të KFOR-it, gjen-

eralmajor Lorenzo D'Addario.
Fillimisht gjenerallejtënant Rama
e ka uruar komandantin e KFOR-
it për detyrën e re. Ai ka njoftuar
komandantin e KFOR-it me zhvil-
limet e fundit rreth miratimit të lig-

jeve për misionin të ri të FSK-së.
Më tutje, Rama e ka falënderuar
NATO-n/KFOR-in për
bashkëpunimin e vazhdueshëm, i
cili është realizuar në fusha të
ndryshme. Gjatë takimit, të dy

gjeneralët kanë vlerësuar lart
bashkëpunimin e FSK-së me
KFOR-in dhe kanë shprehur
gatishmëri për vazhdimin dhe
thellimin e këtij bashkëpunimit
edhe në të ardhmen.

Komandanti i FSK-së dhe ai i KFOR-it pajtohen për thellimin e bashkëpunimit

SHKUP, 227 DHJETOR - Lideri i
Bashkimit Demokratik për
Integrim, Ali Ahmeti, në fjalim-
in mbajtur me rastin e fundvitit
para anëtarëve të partisë, tha se
kemi pasur fillimvit të vështirë,
por me të suksesshëm. "Ju e
shihni që para jush dhe pas
nesh janë shtyllat e të arritu-
rave tona duke filluar që nga
ftesa për në NATO dhe fillimi
apo lajmi i mirë për fillimin e
negociatave për anëtarësim në
BE, Ligji për gjuhët, si një e
arritur e pakontestueshme,
marrëdhëniet me fqinjët. BDI-
ja gjithmonë ka investuar që në
hapësirat e Evropës Juglindore
të dominojnë paqja, stabiliteti,
siguria. Kemi pasur kontakte
me funksionarë të institucion-
eve bullgare dhe kjo mar-
rëveshje u arrit", tha lideri i
BDI-së.
Ai shtoi se kanë pasur takime të
shumta edhe me autoritete nga
pala greke. "Ne kemi qenë palë
për ta kompletuar procesin, ne
kemi qenë pala inkurajuese
dhe kontribuuese që kontestet

me palën greke njëherë e
përgjithmonë të mbyllen dhe
kjo marrëveshje u arrit në
Prespë. Rajoni ka nevojë për
më shumë paqe, stabilitet, sig-
uri, mirëqenie e ardhmëri. Në
vrullin e sipër janë procese të
rëndësishme që e forcojnë,
kontribuojnë në paqen e sta-
bilitetit rajonal. Të gjithë e dinë
se ende ka mbetur një vrimë e
zezë pa u rregulluar problemi
Kosovë - Serbi. Ne i inkurajo-
jmë palët të gjejnë energji dhe
të arrijnë një zgjidhje të
dobishme. Unë nuk mund të
jem indiferent ndaj këtyre
zhvillimeve, mbase kam edhe
nostalgji sepse organizimi im
profesional e funksional filloi
në hapësirat e Kosovës", tha
Ahmeti.
Ne këtu në Maqedoni, tha lideri
i BDI-së, ndodhemi në fund të
përmbylljes së një procesi, jemi
në minutat e fundit të një loje
të madhe, jemi në momentin
ku do të regjistrohet suksesi
dhe të na vendosë në krye të
tabelës. "Edhe pse është një

proces delikat, do ta përshkruaj
si lindje e një foshnje që do
kujdes gjatë trajtimit sepse çdo
pakujdesi mund t'i dredhë
qoftë palcën ose qafën. Dhe kjo
foshnje në lindje kërkon trajtim
për rritje, ambient shumë të
sigurt që të kemi energji dhe
kapacitet që këtë proces mos ta
lëmë as në mëshirë të fatit, e as
të sehirxhinjve. Andaj bëjmë
thirrje që opozitës së të dy
anëve të kyçen në lojën
vendimtare për suksesin për-
fundimtar. Me 9 janar fillon

seanca për ndërtimin e his-
torisë më të re të këtij shteti të
organizuar dhe pranuar nga të
gjitha strukturat NATO, BE, në
miqësi dhe harmoni me të
gjitha vendet e rajonit. Prandaj
opozita nga të dyja anët mos ta
shfrytëzojë këtë situatë kaq të
rëndësishme dhe vendimtare
për kredibilitetin e vet politik e
partiak, sepse në këtë situatë
nuk është momenti që ne të
shfrytëzojmë këto momente të
rëndësishme për zgjerim dhe
rritje të partive politike dhe

këtë moment vendimtar,
moment historik i papërsërit-
shëm vendoset për ardhmërinë
të brezave të tërë, vendoset për
një shtet të nderuar dhe
respektuar nga të gjithë, nga
vendorët e deri tek ndërkombë-
tarët. Ne nuk lindëm as nga sal-
lonet e as nga ekranet tele-
vizive, ne lindëm si nevojë e
kombit shqiptar dhe me
përkushtim jemi përpjekur që
këtij misioni t'i dalim zot dhe
jemi treguar dalzotës të
vërtetë", tha Ahmeti.

Ahmeti: Kosova dhe Serbia 
të arrijnë zgjidhje të dobishme 

TIRANË, 227 DHJETOR -Duke folur të
enjten nga Korça në një aktivitet
në Universitetin "Fan Noli", pres-
identi Ilir Meta tha se është
shpërdoruar mjaft kohë dhe
energji tepër e dobishme për t'i
dhënë një zgjidhje të besueshme
dhe afatgjatë problemeve të
arsimit të lartë dhe studentëve.
"Do të mbështesja çdo reflektim
të sinqertë, të thelluar dhe të qën-
drueshëm dhe konstruktiv në
këtë drejtim. Problemi zgjidhet
vetëm në këtë mënyrë, përmes
një dialogu të sinqertë, jo pro-

vokues, jo ndarës, jo intimidues
dhe përmes një bashkëpunimi të
besueshëm dhe konstruktiv", u
shpreh Meta.
Sa i takon refuzimit të lejes së
Policisë për protestën e diasporës
para Kryeministrisë, ai tha se
shqiptarët kanë protestuar edhe
në diktaturë, pavarësisht nga
kostot e tmerrshme që kanë
paguar. "Nuk besoj që një gjë e
tillë mund të ketë ndodhur. Sa e
zëmë se ka ndodhur. Janë të ftuar
të gjithë emigrantët që të
protestojnë në oborrin brenda

Presidencës", deklaroi kreu i
shtetit. Ai komentoi dhe
vendimet e fundit të qeverisë lid-
hur me kërkesat dhe protestat e
studentëve. "Besoj se është
shpërdoruar mjaft kohë e energji
tepër e dobishme për të dhënë
një zgjidhje të besueshme dhe
afatgjatë problemeve të arsimit të
lartë dhe studentëve. Unë do të
mbështesja çdo reflektim të sin-
qertë të thelluar të qëndrueshëm
në këtë drejtim, që do të thotë se
problemi zgjidhet vetëm përmes
dialogut të sinqertë, jo pro-

vokues, jo ndarës, as intimidues
dhe përmes një bashkëpunimi të

besueshëm dhe konstruktiv",
tha Meta.

Meta: Diaspora të protestojë te Presidenca    

Lideri i BDI-së, Ali Ahmeti, në fjalimin 
mbajtur me rastin e fundvitit, ka thënë se të
gjithë e dinë se ende ka mbetur një vrimë e
zezë pa u rregulluar problemi Kosovë - Serbi.
"Unë nuk mund të jem indiferent ndaj këtyre
zhvillimeve, mbase kam edhe nostalgji, sepse
organizimi im profesional e funksional filloi
në hapësirat e Kosovës", ka thënë Ahmeti

Faton DDËRMAKU

PRISHTINË, 227 DHJETOR - Presidenti
i Kosovës, Hashim Thaçi, ka
mbajtur të enjten konferencën e
fundvitit me gazetarë, në të cilin
ka ritheksuar se Kosova është e
gatshme për dialog me Serbinë
dhe për arritjen e një mar-
rëveshjeje gjithëpërfshirëse dhe
balancuese. Ai ka thënë se kjo
marrëveshje do të jetë në interes
të paqes. "Ne do të punojmë
shumë seriozisht si Kosovë,
duke iu përgjigjur nevojave të
vendit për fqinjësi të mirë, që në
muajt në vijim të ndodhë dia-
logu me Serbinë dhe të arrihet
një marrëveshje gjithëpërf-
shirëse, ligjërisht obliguese, që
Kosova ta fitojë njohjen nga
Serbia dhe anëtarësim në OKB",
ka thënë Thaçi. Sipas Thaçit, me
arritjen e marrëveshjes Kosova
do ta fitojë njohjen nga Serbia si
dhe nga pesë vendet e
Bashkimit Evropian, që deri më
tani nuk e kanë njohur Kosovën.
Por, Thaçi përmendi edhe paso-
jat me të cilat do të përballet
Kosova nëse marrëveshja nuk
arrihet. "Kosova e fiton njohjen
nga Serbia, e fiton njohjen nga

pesë vendet e Bashkimit
Evropian nëse arrihet mar-
rëveshja dhe unë shpresoj se do
të arrihet dhe besoj në këtë drej-
tim. E fiton njohjen globale
sepse do të jetë pjesë e
Organizatës së Kombeve të

Bashkuara, do të bëhet pjesë e të
gjitha organizatave ndërkom-
bëtare dhe e fiton vendin e sig-
urt për NATO dhe BE. Çka nëse
nuk arrin marrëveshje me fajin
e vet? E fiton një izolim të plotë
ndërkombëtar, regres, papunësi

dhe gjendje që nuk e meritojnë
qytetarët e Kosovës. Prandaj,
asnjë lider i vendit nuk bën ta
mbajë peng të drejtën e qyte-
tarëve të Kosovës dhe dëshirën e
qytetarëve që të lëvizet sa më
shpejt drejt së ardhmes evropi-

ane", ka thënë Thaçi. Ai ka
përsëritur idenë që Lugina e
Preshevës, Medvegjës dhe
Bujanocit t'i bashkohen terri-
torit të Kosovës. "Unë i mbësht-
es plotësisht të drejtat kom-
bëtare të Luginës së Preshevës,
Medvegjës dhe Bujanocit. Në
muajt në vijim shpresoj në zyr-
tarizimin e të drejtës së tyre për
bashkëngjitje me Kosovën", u
shpreh Thaçi. 
Presidenti Thaçi ka ftuar të
gjithë t'i bashkohen procesit të
dialogut me Serbinë që ndërm-
jetësohet nga Bashkimi
Evropian dhe në fund të arrihet
marrëveshja, e cila, sipas presi-
dentit, ka mbështetjen e plotë të
Shteteve të Bashkuara të
Amerikës. "Pas letrës së presi-
dentit (Donald) Trump, gjithçka
është e qartë. ShBA-ja ka
mbështetje të plotë, një
mbështetje që ka ardhur në
mënyrë të drejtpërdrejtë nga
njeriu numër një, njeriu më i
fuqishëm në botë, presidenti i
ShBA-së. Nuk ka më dilemë se a
e mbështet ShBA-ja këtë proces.
Përkundrazi, theksoj, uroj të
jemi të bekuar që kjo mar-
rëveshje të bekohet nga presi-
denti Trump në Shtëpinë e
Bardhë", ka deklaruar Thaçi.
Duke komentuar deklaratat e
homologut të tij serb,
Aleksandar Vuçiq, se dialogu në
Bruksel nuk mund të rinisë pa
heqjen e taksës doganore që
Qeveria e Kosovës ka vendosur
ndaj produkteve serbe, presi-
denti Thaçi ka thënë se
kushtëzimet nuk mund të jenë
në favor të askujt. "As Kosova
nuk duhet ta vështirësojë fillim-
in e dialogut, as Serbia nuk
duhet ta kushtëzojë fillimin e
dialogut", është shprehur Thaçi.

Presidenti shpreson në bashkimin e
Luginës së Preshevës me Kosovën

Presidenti i Kosovës, Hashim Thaçi, ka mbajtur konferencën e fundvitit me gazetarë

Nesër (e shtunë) gazeta "Epoka e re" do ta botojë numrin festiv,
në të cilin do të ketë shkrime ekskluzive, intervista dhe opinione
nga politika, ekonomia, arsimi, kultura dhe sporti. Në këtë numër
festiv dhe ekskluziv të "Epokës së re" flasin liderët e institucioneve
të vendit, ata partiakë, përfaqësues të shoqërisë civile, personalitete
nga kultura dhe arti, si dhe personalitete nga sporti. Gjithashtu, në
këtë numër festiv do t'i lexoni ngjarjet më të veçanta që kanë
ndodhur në Kosovë gjatë vitit 2018 dhe në botë. Po ashtu, do të
ketë shkrime të ndryshme rreth aktualitetit në Kosovë dhe në botë.
Brenda këtij numri festiv "Epoka e re" sjell për lexuesit edhe një
kalendar ekskluziv me pamje nga ushtria e Kosovës.

Nesër numri 
festiv 

i ‘Epokës së re’

Presidenti i Kosovës, Hashim Thaçi, ka përsëritur të enjten idenë e tij që Lugina e Preshevës,
Medvegjës dhe Bujanocit t'i bashkohen territorit të Kosovës. Ai ka thënë se mbështet plotësisht
të drejtat kombëtare të Luginës. Sipas Thaçit, në muajt e ardhshëm shpreson në zyrtarizimin e
të drejtës së shqiptarëve të Luginës për bashkëngjitje me Kosovën

Shqipe HHETEMI

PRISHTINË, 227 DHJETOR - 
"Epoka ee rre": Z. Jasharaj,
Sindikata e Bashkuar e Arsimit,
e Shkencës dhe e Kulturës
(SBAShK) ka paralajmëruar se
më 14 janar 2019 do të fillojë
greva e përgjithshme në sis-
temin arsimor. Cilat janë arsyet
që ju kanë shtyrë të merrni këtë
vendim? 
Jasharaj: SBAShK-u në
vazhdimësi ka kundërshtuar
Projektligjin për paga të cilin e
ka konsideruar diskriminim
për tërë sistemin arsimor. Jemi
munduar që këtë çështje ta
rregullojmë me dialog dhe për
këtë kemi pasur takime me
kryeministrin Haradinaj, me
ministrin Bytyqi dhe ministrin
Jagxhillar, por as ky dialog nuk i
ka dhënë rezultatet e pritura.
Më 8 shtator patëm menduar të
protestojmë në sheshin
"Skënderbeu" me kryetarët e
shoqatave sindikale të
shkollave dhe të universiteteve,
mirëpo patëm marrë prem-
timin nga kryeministri se sa i
përket sistemit arsimor në
Komisionin Parlamentar për
Administratë do të bëhet një
korrigjim i koeficientëve në
mënyrë që mësimdhënësit e
Kosovës të kenë pozitë meri-
tore në këtë ligj e jo të degrado-
hen. Po ashtu, para dy jave
kemi pasur takim me ministrin
Bytyqi, ku jemi zotuar se do ta
formojmë një komision i cili do
ta paraqesë versionin e
SBAShK-ut dhe të MAShT-it që
është i përafërt në përpjekje për
t'i ndryshuar koeficientët për
mësimdhënësit dhe të punë-
suarit e tjerë në sistemin arsi-
mor. Mirëpo, në ditët e fundit
kishe lëvizje të përshpejtuara
që Projektligjin e pagave të
pakorrigjuar ta dërgojnë në
Kuvend dhe ta votojnë në të

njëjtën ditë me buxhetin e vitit
2019. Prandaj të enjten në tërë
sistemin arsimor, në çerdhe, në
arsimin fillor e të mesëm, por
edhe në njësitë akademike të
universiteteve të Kosovës është
mbajtur greva njëorëshe, së
cilës i janë përgjigjur mbi 99
për qind e institucioneve arsi-
more. Nëse greva e së enjtes që
ishte paralajmërimi i fundit
nuk ndikon dhe nuk kuptohet
drejt nga institucionet e
Kosovës, pra nuk korrigjohet
Projektligji për pagat, atëherë
më 14 janar kur do të duhej të
fillonte gjysmëvjetori i dytë,
nuk do ta fillojmë me mësim,
por me grevë të përgjithshme
dhe në kohë të pacaktuar.  

"Epoka ee rre": Mendoni se është i
mjaftueshëm ky afat?
Jasharaj: I kemi dhënë afat mjaft
të madh dialogut dhe kemi bërë
përpjekje të shumta, madje nuk
kemi lënë derë pa trokitur. Kemi
biseduar me deputetët, me koor-
dinatorin nacional për reforma
shtetërore, i kemi dërguar letër
Komisionit për Administratë tek i
cili është aktualisht projektligji
dhe kemi kërkuar që në punimet
e këtij komisioni të ftohet
SBAShK-u dhe MAShT-i sepse
kemi argumente të cilat dëshmo-
jnë se sistemi arsimor po
degradohet edhe me paga. Nuk
ka kuptim që shoferët e udhëhe-
qësve të kenë pagë më të lartë se
profesorët tanë të cilët kanë ngrit-

je akademike. Projektligji për
paga nuk ka bërë nivelizim të
pagave, por ka bërë një thellim të
diferencave në mes të pagave.
Nuk po flas për pagat e drejtue-
seve të shtetit, deputetëve e min-
istrave sepse edhe më herët kanë
qenë më paga më të larta se të
gjithë të tjerët, por edhe brenda
sektorëve ka dallime. Bie fjala, një
psikolog i klinikës dhe një
psikolog në shkollë, të cilët kanë
titull të njëjtë, sipas këtij projek-
tligji, psikologu i klinikës do të
ketë pagë mbi 800 euro, kurse
psikologu i shkollës mbi 400 euro.
Sipas versionit aktual të
Projektligjit për paga, më i nënç-
muari dhe dëmtuari është sistemi
arsimor. Më ulët se ne nuk ka

mbetur askush përveç 
profesionet për të cilat kërkohet
arsimimi i mesëm dhe fillor. 

"Epoka ee rre": SBAShK-u në asnjë
formë nuk do të pajtohet me 
koeficientët që janë paraparë në
këtë projektligj? 
Jasharaj: SBAShK-u nuk po pajtohet
me të gjithë këto dallime brenda
institucioneve publike. Nuk po
kërkojmë as më shumë e as më
pak sesa një vend meritor. Të
tjerët duhet t'i kthejnë sytë kah
arsimi dhe mësimdhënësit sepse
ata ua mësojnë fëmijët udhëhe-
qësve politike, mjekëve, policëve
dhe të tjerëve. Me mësues të 
çmotivuar nuk mund të priten
angazhime që ata të tregojnë

Flet për "Epokën e re", Rrahman Jasharaj

Më 14 janar nis greva nëse nuk realizohen kër
Kryetari i Sindikatës së Bashkuar të Arsimit,
të Shkencës dhe të Kulturës (SBAShK),
Rrahman Jasharaj, ka bërë me dije se
greva njëorëshe e së enjtes është alarmi i
fundit për institucionet e Kosovës për 
realizimin e kërkesave të punëtorëve në 
sistemin arsimor. Në këtë intervistë dhënë
për gazetën "Epoka e re", ai ka thënë se
gjysmëvjetori i dytë i vitit shkollor mund të
fillojë me grevë të përgjithshme dhe me
kohë të pacaktuar nëse nuk realizohen
kërkesat e SBAShK-ut. Jasharaj ka treguar
se për SBAShK-un është i papranueshëm
trajtimi që i është bërë arsimit në
Projektligjin për pagat. Sipas tij, mësimd-
hënësit janë duke kërkuar vendin meritor në
këtë projektligj 

ISTOG, 227 DHJETOR (ER) - Policia e
Kosovës përmes një komunikate
për media ka dhënë detaje të
enjten për të gjitha zhvillimet që
kanë ndodhur në Istog, ku kanë
mbetur të vrarë polici Izet Demaj
dhe një grabitës. "Sot, në orën
15:35, në filialin e Bankës së
NLB-së në Istog, ka ndodhur një
rast tentimgrabitje e armatosur.
Njësitet policore kanë ndërmar-
rë veprimet e menjëhershme
policore për t'iu përgjigjur vendit
të ngjarjes. Pas arritjes në atë
lokacion kanë hasur në personin
e dyshuar i cili posedonte një
armë zjarri të gjatë, si dhe
dyshohej që kishte marrë peng
dy persona", është thënë në njof-
timin e policisë.
Policia sqaron se personi i
dyshuar, në përpjekje për t'u
larguar nga vendi i ngjarjes, ka
shtënë me armë zjarri drejt zyr-
tarëve policorë, të cilët në vetëm-
brojtje të vetes dhe të qytetarëve
janë detyruar t'i kundërpërgjig-
jen me armë zjarri, duke e neu-
tralizuar dhe duke e lënë të
plagosur personin e dyshuar.
Sipas këtij njoftimi, polici Izet
Demaj ishte plagosur rëndë dhe
kishte kërkuar ndihmë në spital-
in rajonal të Pejës. "Gjatë inter-
venimit policor, si pasojë e
shkëmbimit të armëve të zjarrit,
një zyrtar policor është plagosur
rëndë, dhe i njëjti është dërguar
për trajtim mjekësor në spitalin
rajonal të Pejës. Disa orë më
vonë nga mjekët është konfir-
muar vdekja e zyrtarit policor (I.
D.) i cili ka shërbyer në Stacionin
Policor në Istog, si dhe vdekja e
personit të dyshuar (K. M.), viti i
lindjes 1968, nga fshati Shushicë
e Ulët - Istog", thuhet në njof-
timin e policisë.
Policia sqaron se të gjitha njësitet
policore nga niveli lokal, rajonal

dhe ai qendror kanë dalë në
vendin e ngjarjes për t'i ndër-
marrë të gjitha veprimet e nevo-
jshme policore. "Gjatë ekza-
minimit të vendit të ngjarjes, në
afërsi është gjetur një granatë
dore, një armë zjarri revole dhe
një armë AK-47 me municion, të
cilat i ka pasur i dyshuari. Nga
hetimi i deritanishëm ka rezultu-
ar se personi i dyshuar ka të kalu-
ar kriminale të kryer në disa
vende të Evropës", është theksuar
në njoftim. 
Pas vrasjes së policit në Istog kanë
reaguar presidenti i vendit,
kryeparlamentari dhe kryemi-
nistri, të cilët e kanë dënuar vras-
jen e policit. "Kosova, fatkeqë-
sisht, sot e humbi një polic të gux-
imshëm në krye të detyrës.
Ngushëllime familjes Demaj dhe
Policisë së Kosovës! Izet Demaj
është hero i Republikës së
Kosovës", ka shkruar presidenti
Thaçi në llogarinë e vet në
"Facebook". Edhe kryeparlamen-
tari Kadri Veseli përmes një posti-

mi në "Facebook" ka shkruar se
është ndier thellësisht i pikëlluar
nga lajmi për vdekjen e policit
Izet Demaj. "Ai ra në krye të
detyrës, duke mbrojtur me jetën e
vet qytetarët dhe pronën e tyre.
Në këto çaste të rënda, e gjithë
Kosova ndien dhimbje për humb-
jen e këtij heroi të ligjit", ka shkru-
ar Veseli.
Edhe kryeministri Ramush
Haradinaj nëpërmjet një postimi
në llogarinë e vet në "Facebook",
është shprehur i tronditur pas
njoftimit për vrasjen e zyrtarit
policor. "I tronditur nga vrasja e
pjesëtarit të Policisë së Kosovës
në Istog dhe ish-ushtar i luftës
sonë çlirimtare, Izet Demaj. Për
t'u dalë në ndihmë qytetarëve të
marrë peng, gjatë plaçkitjes së një
banke sot, pa menduar për veten,
fatkeqësisht, ka humbur jetën.
Izeti është shembull se si 
mbrohet jeta e qytetarëve.
Ngushëllimet e mia më të thella
për familjen Demaj dhe Policinë e
Kosovës", ka shkruar Haradinaj.

rezultate edhe më të mëdha në të
ardhmen. 

"Epoka ee rre": Vitet e fundit ka
rënë shumë cilësia në arsim. Ka
ndikuar në këtë drejtim trajtimi
që u është bërë mësimdhënësve
sa iu përket pagave?
Jasharaj: Jo, mësimdhënësit e
Kosovës janë dëshmuar edhe në
kohë shumë më të vështira se nuk
e kanë primare pagën, por as nuk
pranojnë të jenë të degraduar
karshi të tjerëve. Nëse nuk do të
kishte mundësi që të lëvizin koefi-
cientët për askënd, as mësimd-
hënësit dhe punëtorët e tjerë nuk
do të reagonin. Cilësia është e tillë
sepse shteti, edhe pse thotë se e ka
prioritet arsimin, nuk ndan bux-

het të mjaftueshëm që shkollat të
furnizohen me mjete bashkëkohore
të punës. Mësimdhënësit në
garën për cilësinë më të lartë
shpesh i kemi lënë vetëm duke
mos u krijuar kushte optimale të
punës sepse ka kaluar koha kur
arritjet mund të jenë të larta duke
punuar me shkumës, shpuzë dhe
tabelë, madje tabelat në disa
shkolla nuk janë ndërruar me vite
të tëra. Shteti duhet të ndajë 
buxhet më shumë për t'iu krijuar
kushte më të mira dhe t'i mbështesë
mësimdhënësit në mënyrë që të
gjithë së bashku të angazhohemi
për arritje më të larta. Mësuesi ka
mbetur shpesh vetëm në këto
përpjekje, prandaj e ka vështirë të
krijojë arritje më të larta edhe pse
ata janë të devotshëm dhe bëjnë
përpjekje për këtë. Pa u krijuar
kushte nuk mund të arrihet
shumë. Po ashtu, kurrikula është e
re dhe është tepër e vështirë për
t'u realizuar.  Përmbajtja e 
teksteve ka mbetur e vjetër, 
ndërsa kurrikula është e re dhe
nuk korrespondon teksti shkollor
me kërkesat e kurrikules. Ka edhe
çështje të tjera dhe nuk dua t'i
mbroj mësimdhënësit, por ata
duhet të ndihmohen duke u 
krijuar kushte optimale. 

"Epoka ee rre": Kryetar, kjo greva e
paralajmëruar për 14 janar a do të
mund të ndikojë negativisht në
sistemin arsimor dhe a mendoni
se nuk ka hapësirë për ndonjë
kompromis? 
Jasharaj:  Mendojmë se ende ka
kohë për negociata sepse vetë
fakti që ne e realizuam grevën
njëorëshe është alarmi i fundit
dhe deri më 14 janar institucionet
kanë kohë për të reflektuar në
mënyrë që të ulemi së bashku dhe
të gjejmë një zgjidhje të
pranueshme. SBAShK-u nuk po
kërkon diçka që nuk mund të real-
izohet, por kafshata që ndahet
duhet të jetë e barabartë për të
gjithë. Pra, nuk është në rregull që
disa sektorëve t'u plotësohen të
gjitha kërkesat, ndërsa arsimit  të
mos i plotësohet asnjë kërkesë. Po
kërkojmë barazi dhe vend meritor
në ligjin e pagave. Mësuesi duhet të
ketë tretman në shoqëri, pastaj të
kërkohet nga ai punë dhe rezultate.
Nëse institucionet nuk reagojnë,
nuk kemi zgjidhje tjetër. Jemi të
vetëdijshëm se greva e
përgjithshme në kohë të pacaktuar
do ta destabilizojë procesin mësi-
mor, mirëpo për këtë përgjegjësinë
e kanë institucionet sepse ne kemi
bërë të pamundurën për ta arritur
zgjidhjen e çështjeve me dialog.
Kërkesat e SBAShK-ut duhet të
realizohen sepse janë të ligjshme.
Edhe kryeministri Haradinaj edhe
ministri Bytyqi publikisht e kanë
thënë se koeficientët aktualë nuk
janë në rregull dhe se arsimi nuk
e meriton pozitën që e ka në
Projektligjin për paga, por e
meriton një vend meritor.

rkesat e SBAShK-ut
Vritet polici në detyrë
duke mbrojtur qytetarët

Izet Demaj, pjesëtar i Policisë së Kosovës, është vrarë të enjten në qytetin
e Istogut derisa ndihmonte qytetarët e marrë peng nga personi që kishte
organizuar grabitjen në Bankën NLB. Grabitësi, në përpjekje për t'u larguar
nga vendi i ngjarjes, ka shtënë me armë drejt zyrtarëve policorë, të cilët, në
vetëmbrojtje të vetes dhe të qytetarëve, janë detyruar t'i kundërpërgjigjen
me armë zjarri, duke e lënë të plagosur grabitësin i cili më pas ka ndërruar
jetë. Polici Izet Demaj ka qenë edhe ushtar i UÇK-së

PRISHTINË, 227 DHJETOR (ER) -
Kadetët e Forcës së Sigurisë së
Kosovës (FSK), Art Sahiti dhe
Dhurim Shemsedini, ditë më
parë kanë diplomuar në
Akademinë Ushtarake
" B u n d e s w e h r - O f f i z i e r
Lehrgang" të Republikës
Federale të Gjermanisë.
Kadetët e FSK-së i kanë për-
funduar me sukses studimet
trevjeçare në Akademinë
Ushtarake më prestigjioze për
logjistikë në Gjermani, ku
edhe janë graduar në gradën
nëntoger. Nëntogerët Art

Sahiti dhe Dhurim
Shemsedini, pas përfundimit
të Akademisë Ushtarake, janë
emëruar në detyra të reja në
Brigadën e Mbështetjes
Operacionale, në
Departamentin e Logjistikës,
pasi edhe studimet i kanë
mbaruar në këtë fushë.
Të dy nëntogerët e sapo-
emëruar në detyrë janë shpre-
hur të kënaqur dhe shumë
mirënjohës ndaj FSK-së që ua
dha mundësinë për të studi-
uar në një shtet mik dhe të
fuqishëm si Gjermania, e cila

vazhdimisht ka kontribuar për
Kosovën dhe në veçanti për
FSK-në, duke e ndihmuar në
të gjitha fushat si në fushën e
arsimimit, trajnimeve, logjis-
tikës (pajisje logjistike),
mjekësore (pajisje mjekësore),
transportit etj.
Akademia "Bundeswehr
Offizier Lehrgang" në
Gjermani është e njohur për
cilësinë e lartë të shkollimit në
nxjerrjen e kuadrove profe-
sionale dhe specialistike në
degë të ndryshme ushtarake
dhe në logjistikë.

Qendresa RRAMA

PRISHTINË, 227 DHJETOR - Në prag të
vitit të ri, zëvendësit e Avokatit të
Popullit, Edona Hajrullahu dhe
Mehdi Geci, kanë vizituar të
enjten Qendrën për Mbrojtjen e
Grave dhe Fëmijëve (QMGF), e
cila është strehimore për stre-
himin e viktimave të dhunës në
familje, me nivele të ndryshme të
rrezikshmërisë. Përfaqësuesit e
Avokatit të Popullit u interesuan
për punën dhe gjendjen e QMGF-
së, duke ofruar gatishmërinë e
institucionit që drejtojnë për
përkrahje të QMGF-së, e cila stre-
hon një kategoritë rëndë të vikti-
mave të dhunës në familje.  
Në këtë drejtim është theksuar se
IAP-i është duke i bërë hetimet
gjithëpërfshirëse ndërlidhur me
problemin e dhunës në familje
dhe se do të dalë me një raport
me rekomandime për institu-
cionet përkatëse, të cilat janë
përgjegjëse për përmirësimin e

kushteve në këto qendra të stre-
himit, si dhe nevojën e vetëdijes-
imit të shoqërisë për parandalim-
in e dhunës në familje. 

Gjatë kësaj vizite drejtoresha e
QMGF -së, Zana Hamiti, ka infor-
muar zëvendësit e Avokatit të
Popullit për punën dhe sfidat me

të cilat ballafaqohet kjo qendër.
Sipas drejtoreshës së QMGF-së,
problemi kryesor është financimi
i shërbimeve të qendrës, e cila

shpreson se, pas licencimit nga
Ministria për Punë dhe Mirëqenie
Sociale (MPMS), financimi i shër-
bimeve të QMGF-së do të për-
mirësohet dhe të ketë financim
buxhetor, për të cilën nëpërmjet
Rrjetit të Grave është bërë kërkesa
buxhetore në institucionet
përkatëse për vitin 2019. Ajo ka
theksuar se deri më tani burimet
kryesore të financimit janë disa
institucione ndërkombëtare që
përkrahin projektet e QMGF-së si
dhe iniciativat humanitare të
individëve.
Duke folur për shërbimet e kësaj
qendre, Hamiti ka treguar se nga
dhjetori i vitit 1999 në këtë qendër
janë strehuar afër 1 500 viktima të
dhunës, ndërsa për momentin
kapaciteti i strehimores me karak-
ter të tipit të mbyllur është për 19
viktima. QMGF-ja ofron shër-
bime jo vetëm për viktimat nga
Prishtina, por edhe nga komunat
që i takojnë regjionit të Prishtinës,
gjithashtu në rast nevoje edhe
nga komunat e tjera.

Dy kadetë të FSK-së 
diplomojnë në Akademinë
Ushtarake të Gjermanisë

Avokati i Popullit përkrah viktimat 
e dhunës në familje

MITROVICË, 227 DHJETOR (ER) -
Universiteti i Mitrovicës "Isa
Boletini" (UMIB) është anëtarë-
suar në Rrjetin e Universiteteve të
Frankofonisë, ku bëjnë pjesë 
universitete, kolegje dhe institute
kërkimore. Pas Universitetit të
Prishtinës, UMIB-i është 
universiteti i dytë në rajon që 
anëtarësohet në këtë rrjet që
numëron 884 anëtarë prej 111
shteteve të ndryshme. 
Rektori Alush Musaj e ka vlerësuar
lajm të mirë anëtarësimin e
UMIB-it në këtë rrjet, i cili ka 

qëllim promovimin dhe përhapjen
e gjuhës frënge në të gjithë botën.
"Është jashtëzakonisht lajm i mirë
për Universitetin tonë që të jemi
anëtar i këtij rrjeti që ka si 
mision edhe këshillimin dhe
implementimin e projekteve,
eksperimenteve dhe inovacioneve",
ka thënë ai.
Përpos rrjetit të universiteteve,
Rrjeti i Frankofonisë bashkëpunon
edhe me institucione shtetërore
dhe organizata internacionale. Të
qenit anëtar në këtë rrjet 
mundëson qasje në rrjetin global

të institucioneve anëtare,
akademikëve dhe studiuesve
frankofonë, mandej pjesëmarrje
në projekte ndërmjet institucioneve
anëtare si dhe pjesëmarrje në për-
gatitjen e projekteve. 
Gjithashtu, anëtarët e këtij rrjeti të
themeluar para 50 vjetëve 
përfitojnë nga mjetet dhe burimet
arsimore të përshtatura për 
nevojat dhe kontekstet rajonale,
duke promovuar përdorimin e
teknologjive të informacionit dhe
komunikimit për mësimdhënie
dhe kërkime etj.

Universiteti ‘Isa Boletini’ anëtarësohet në
Rrjetin e Universiteteve të Frankofonisë

Muhamet KKOCI

PRISHTINË, 227 DHJETOR -
Ambasadorët e shteteve të
Quintit u kanë dhënë mbështetje
të plotë institucioneve të Kosovës
në procesin e dialogut me
Serbinë. Në takimin që përfaqë-
suesit e institucioneve dhe krye-
suesit e ekipit negocitor për dia-
log kanë zhvilluar të enjten me
ambasadorët e shteteve të Quintit
këta të fundit kanë kërkuar unitet

në këtë proces. 
Kryetari i Kuvendit të Kosovës,
Kadri Veseli, në hapje të takimit
me ambasadorët e akredituar në
vendin tonë, presidentin Thaçi,
kryeministrin Haradinaj dhe anë-
tarët e ekipit negociator, ka thënë
se Kosova është gati për fazën e
dialogut final me Serbinë. Ai ka
deklaruar se bashkë me aleatët
perëndimorë Kosova do të dalë
triumfuese, duke siguruar njo-
hjen e pavarësisë nga Serbia,
ulësen në OKB dhe përshpejtimin

në integrimet euroatlantike.
"Kosova deri tani që nga koha e
luftës ka bashkudhëtuar me
aleatët e saj perëndimorë nëpër
çdo proces të rëndësishëm. E
kaluara na ka treguar që ky
bashkudhëtim dhe unitet i spek-
trit politik në çështje të mëdha ka
rezultuar gjithnjë me fitore për
Kosovën. Andaj sot kam vetëm
një mesazh të qartë, ne jemi gati
dhe jemi bashkë", ka thënë Veseli
në këtë takim.
Kurse zëvendëskryeministri i
Kosovës, njëherësh bashkëkrye-
sues i ekipit negociator, Fatmir
Limaj, ka thënë se në takimin me
ambasadorët është shprehur
gatishmëria e Kosovës për dialo-
gun me Serbinë. "Ambasadorët
shprehën përkrahje të plotë dhe
natyrisht duan unitet dhe duan ta
shohin Kosovën unike dhe
mbështesin idetë tona dhe
angazhimin tonë në këtë proces.
Dhe, si çdoherë, edhe këtë herë po
e mbështesin Kosovën, një mar-

rëveshje përfundimtare mes dy
vendeve, e cila do të jetë obliguese
për të dyja vendet", ka thënë
Limaj pas takimit. 
Ndërkohë kryeministri i Kosovës,
Ramush Haradinaj, përmes një
postimi në llogarinë e vet në
"Facebook" ka theksuar se Kosova
ka nevojë për unitet dhe për arrit-
jen e një marrëveshjeje me
Serbinë. "Si kryeministër i vendit
jam angazhuar që nga fillimi që të
ketë dialog përmbajtjesor, trans-
parent dhe në interes të të gjithë
qytetarëve të Republikës së
Kosovës. Kam angazhuar ekipin
më të mirë dhe ekspertë të
jashtëm që Kosovës t'ia prezanto-
jnë ekipin negociator dhe doku-
mentin bazë, librin me shumë
kapituj për një marrëveshje
gjithëpërfshirëse, ligjërisht të
obligueshme në mes të Kosovës
dhe Serbisë", ka  shkruar
Haradinaj. Sipas tij, Kosova ka
nevojë për unitet dhe unifikim të
qëndrimeve të krejt spektrit poli-

tik në vend. "Sot jam i lumtur që
kemi ekip negociator dhe që janë
aktivizuar edhe mekanizma të
tjerë shtetërorë, duke e parë se sa
me interes është ky proces, veç-
mas transparenca dhe përmbajtja
e tij. Kosova ka nevojë për unitet
dhe unifikim të qëndrimeve të
krejt spektrit politik në vend, me
qëllim të arritjes së një marrëvesh-
jeje, që është në përputhje të plotë
me vullnetin politik të popullit të
Kosovës, të shprehur më 17 shkurt
2008 nga Kuvendi i Republikës së
Kosovës", ka shkruar Haradinaj.
Ky është takimi i dytë i kësaj natyre
i ftuar nga kryeparlamenatri Kadri
Veseli. 
Një ditë me parë, Veseli kishte
ftuar në takim vetëm përfaqësue-
sit e institucioneve të vendit dhe
anëtaret e ekipit negociues. Lidhja
Demokratike e Kosovës (LDK) dhe
Lëvizja Vetëvendosje nuk u janë
përgjigjur pozitivisht asnjërit prej
këtyre dy takimeve, ndonëse ishin
të ftuara.

Përfaqësuesit e institucioneve të Kosovës dhe kryesuesit e ekipit negociator të dialogut 
janë takuar me ambasadorët e shteteve të Quintit

Quinti mbështet Kosovën 
në dialog me Serbinë 

Oda e Avokatëve do t'i mbrojë falas të 
mbijetuarit e dhunës seksuale gjatë luftës

PRISHTINË, 227 DHJETOR (ER) -
Jahjaga Foundation dhe Oda e
Avokatëve të Kosovës kanë nën-
shkruar të enjten marrëveshje
bashkëpunimi, e cila ka për qël-
lim mbrojtjen juridike falas për
të mbijetuarit e dhunës seksuale
gjatë luftës në Kosovë. Ish-presi-
dentja e Kosovës, Atifete Jahjaga,
ka theksuar se ky është një prej
hapave më të rëndësishëm për
qasjen në drejtësi për të mbijet-
uarit e dhunës seksuale pasi,
sipas saj, qasja në drejtësi është
proces edhe më gjithëpërfshirës. 
Osman Havolli nga Oda e
Avokatëve të Kosovës u shpreh i
lumtur për ndihmën që do të
ofrojë Oda e Avokatëve të
Kosovës përmes avokatëve të
cilët do të angazhohen me rastet

meqenëse qasja në drejtësi është
qëllim i përbashkët. 
Oda e Avokatëve të Kosovës,
përmes avokatëve anëtare të saj,
do t'i mbrojë falas të mbijetuarit
e dhunës seksuale gjatë luftës së
fundit në Kosovë, duke i për-
faqësuar ata para të gjitha
instancave të drejtësisë
(gjykatave dhe prokurorive) në
Kosovë, kurdo që ky proces të fil-
lojë në Kosovë. Mbrojtja falas
për të mbijetuarit është pjesë e
rëndësishme e qasjes në drejtësi
për këtë kategori shoqërore në
Kosovë, proces i cili duhet të
ndiqet edhe nga shumë hapa të
tjerë nga të gjitha institucionet
dhe shoqëria e Kosovës në
përgjithësi, në mënyrë që të arri-
het ky qëllim i përbashkët.

Ambasadorët e Shteteve të Bashkuara,
Francës, Gjermanisë, Italisë dhe Mbretërisë
së Bashkuar, i kanë dhënë mbështetje të
plotë të enjten Kosovës në procesin e dialogut
me Serbinë. Në takimin që kanë pasur me
përfaqësuesit më të lartë të institucioneve të
Kosovës dhe kryesuesit të ekipit negocitor,
ambasadorët e shteteve të Quintit kanë 
vlerësuar se Kosova duhet të jetë unike në
këtë proces

PRISHTINË, 227 DHJETOR - Ministri i
Punës dhe Mirëqenies Sociale,
Skender Reçica, ka mbajtur të
enjten konferencën përmbyl-
lëse të vitit 2018. Ai foli fillimisht
për sfidat dhe obligimet e vitit
që po lamë pas si ato në fushën
e marrëdhënies së punës, sig-
urisë dhe shëndetit në punë,
trajtimit jo të barabartë të per-
sonave me aftësi të kufizuara,
financimit dhe ndarjes së
përgjegjësive për shërbime
sociale dhe familjare, si dhe
rreth skemave pensionale të
financuara nga shteti.
Reçica ka thënë se këto sfida
janë adresuar, ku përmendi
Strategjinë Sektoriale dhe
Planin e Veprimit të MPMS-së, si
dhe Planin për Punësimin e të
Rinjve, të dy këto dokumente
strategjike të miratuara këtë vit
në Qeveri, për të vazhduar më
tej me reforma në pothuajse të
gjithat fushat. "Në kuadër të
reformave që kemi ndërmarrë
gjatë vitit 2018 është hartuar
Projektligji i Punës, Projektligji
për Pushimin e Lehonisë dhe
Prindëror, Projektligji për
Inspektoratin e Punës, koncept-
dokumenti për reformën pen-
sionale, konceptdokumenti për
fushën sociale dhe familjare, si

dhe ai për aftësinë e kufizuar",
ka thënë ministri.
Reçica ka shtuar se këto projek-
tligje dhe konceptdokumente
parashohin rregullimin e një
sërë çështjesh si: avancimin e të
drejtave të punëtorëve,  traj-
timin meritor të nënave lehonë
dhe për herë të parë trajtimin e
lehonave të papunësuara, traj-
timin e duhur të pensionistëve,
të viktimave të dhunës seksuale
të luftës së fundit si dhe të per-
sonave me aftësi të kufizuara.
Duke folur për të arriturat e vitit
në fushën sociale, ministri ka
thënë se është rritur asistenca
sociale për 20 për qind si dhe
është rritur pagesa mujore për
strehim familjar për fëmijë pa
përkujdesje si dhe për fëmijët
me aftësi të kufizuara. Sipas tij,
të arritura janë shënuar edhe në
fushën e punës si dhe sigurisë
dhe shëndetit në punë. "Gjatë
vitit që po lëmë pas janë trajtuar
mbi 11 mijë punëkërkues, prej
tyre 6 659 në punësim dhe 4 957
në aftësim profesional. Është
kompletuar ligji për siguri dhe
shëndet në punë me akte nën-
ligjore, në të cilat janë trans-
pozuar 16 direktiva.  Janë real-
izuar tri fushata vetëdijësuese
për Sigurinë dhe Shëndetin në
Punë, ndërkaq inspektorati i
punës ka realizuar mbi 8 512
inspektime", ka thënë ministri.

Ai përmendi edhe planin opera-
tiv në sektorin e ndërtimtarisë i
cili ka nisur nga tetori i vitit 2018
ku janë shtuar inspektimet dhe
u është pezulluar puna disa
vendpunishteve që nuk i kanë
përmbushur masat e sigurisë
dhe shëndetit në punë.
Në fushën e pensioneve, Reçica
evidentoi si të arritura funksion-
alizimin e skemave pensionale:
pensioni invalidor i punës, pen-
sioni  familjar, pensioni për

paraplegjikë dhe tetraplegjikë,
është funksionalizuar komisioni
mjekësor për vlerësimin e
shkallës së invalidëve të luftës, si
dhe ka nisur kompensimi i vikti-
mave të dhunës seksuale të
luftës së fundit në Kosovë. Ai ka
thënë se MPMS-ja në vitin 2018
ka përmbushur 100 për qind të
masave dhe aktiviteteve të para-
para në dokumentet për
agjendën evropiane. Për vitin
2019, objektivat dhe prioritetet

kryesore sipas ministrit Reçica
janë: finalizimi i reformave të
nisura në vitin 2018, zgjerimi i
shërbimeve të punësimit dhe
masave aktive të tregut të punës,
ngritja e nivelit të sigurisë dhe
shëndetit në punë, parandalimi i
rasteve të lëndimeve në punë,
luftimi i informalitetit në mar-
rëdhënien e punës, fuqizimi i
rolit të inspektoratit të punës
dhe marrëveshjet për sigurime
sociale.

Reçica numëron të arriturat 
e MPMS-së për vitin 2018 

Edhe ‘Trainkos’-i i bashkëngjitet Valës
PRISHTINË, 227 DHJETOR (ER) - I
tërë personeli prej 240 punonjësve
të kompanisë publike
"Trainkos" që nga janari i vitit
të ardhshëm do të kenë numra
të Valës sikurse pjesa më e
madhe e institucioneve publike
e shtetërore dhe ndërmarrjeve
të shumta private. Kjo u
mundësua të enjten pas 
nënshkrimit të marrëveshjes
nga ana e zëvendëskryeshefit të
Telekomit të Kosovës, Zeqir

Kiqina dhe kryeshefit ekzekutiv
të ndërmarrjes publike
"Trainkos", Gelor Shala, mar-
rëveshje kjo e cila automatikisht
të gjithë stafin e kësaj ndërmarrje
e kalon në operatorin publik
Vala. "Fakti që deri më sot 
personeli i kësaj ndërmarrje ka
përdorur numrat e një operatori
tjetër konkurrent dhe tash e
tutje do t'i bashkëngjiten Valës
tregon më së miri se shërbimet
dhe atraktiviteti i produkteve

tona janë gjithnjë e më tepër
duke u mirëpritur nga shumë
institucione, ndërmarrje dhe
biznese private dhe nga kon-
sumatorë të rinj", ka thënë
Kiqina. Nga ana e tij, kryeshefi
ekzekutiv i "Trainkos"-it ka
bërë me dije se stafi që ai
udhëheq do të ketë lehtësime
dhe përparësi të tjera të komu-
nikimit, që është një ndihmesë
e madhe teknike për mbarëva-
jtjen e punëve operative.

Bukëpjekësit me peticion i drejtohen Qeverisë 
Prishtinë, 227 ddhjetor ((ER) -
Problemet e furrave të bukës,
shitja e produkteve nën kosto të
ulët, ulja e çmimit të energjisë
elektrike prej 50 përqindësh,
kamata prej 5 përqindësh për
para të imëta nga bankat komer-
ciale, të rritet kontrolli i kualitetit
të bukës, të luftohet tregu jofor-
mal ku bëhet prodhimi i produk-
teve pa licenca, të krijohet një
rregullator për përcaktimin e
çmimit të bukës, mungesa e
punëtorëve profesional dhe peti-
cioni i organizuar, ishin temat e
konferencës së organizuar nga
Oda e Afarizmit të Kosovës me
bizneset e këtij sektori.
OAK-u pas konsultimeve me këtë
sektor ka mbledhur deri me tani

dhjetëra nënshkrime nga furrat,
duke bërë një peticion të cilin do
ta dërgojë në Qeveri, në
Ministrinë e Financave,
Ministrinë e Tregtisë dhe
Industrisë dhe Ministrinë e
Zhvillimit Ekonomik. 
Rreze Cana, zyrtare në Odën e
Afarizmit të Kosovës, ka prezan-
tuar problemet e identifikuara
dhe pikat të cilat kanë nxjerrë për
zgjidhjen e këtyre problemeve që
furrat po hasin gjatë punës së tyre
dhe po iu shkaktohen dëme.
Cana ka theksuar se duhet të kri-
johet një rregullator për përcak-
timin e çmimeve të produkteve
esenciale pasi, për shkak të rritjes
së çmimit të miellit, furrat janë
detyruar ta rrisin çmimin e bukës.

PRISHTINË, 227 DHJETOR - "Duke iu
falënderuar punës së madhe të
stafit të Ministrisë së Financave,
ne si ministri po e përmbyllim
vitin me sukses. Falë angazhim-
it të madh të stafit të MF-së dhe
një bashkëpunimi të shëndoshë
me donatorët, ne kemi arritur të
nënshkruajmë 25 marrëveshje
financiare, ku 17 prej tyre janë
marrëveshje grant në vlerë prej
181 milionë eurosh", ka bërë me
dije të enjten ministri i
Financave, Bedri Hamza, në
konferencën e fundit për këtë
vit.
Hamza ka theksuar se gjatë vitit
2018 Ministria e Financave ka
performuar lart në fushën
legjislative, ku janë proceduar
në Kuvendin e Kosovës 14 ligje.
Ndërsa sa iu përket reformave
fiskale, ministri Hamza ka bërë
me dije se gjatë vitit 2018 është
bërë reforma më e madhe
ekonomike që ka ndodhur
ndonjëherë në vend, duke fillu-
ar nga lirimet nga tatimi
doganor për lëndën e parë, gjys-
mëprodukti, linjat e prodhimit,

pjesët rezervë dhe pajisjet e IT-
së si dhe lirimi nga tatimi i
akcizës për lëndët ndihmëse në
procesin e prodhimit.
Ministri Hamza ka bërë me dije
se performanca ekonomike
mbetet solide, me tendencë
përmirësimi. Sipas ministrit
Hamza, Kosova do të ketë rritje
prej 4.3 përqindësh, ku inves-
timet private dhe publike, si dhe
eksportet, janë kontribuuesit
kryesorë të kësaj rritje. Ai ka
veçuar performancën e lartë të
Ministrisë së Financave për kry-
erjen e obligimeve ligjore dhe
përgjegjësive që ka për menax-
himin e financave publike ku,
sipas ministrit Hamza, sot MF-
ja ka arritur t'i kryej të gjitha
transferimet sociale dhe trans-
ferimet e pagave si në nivelin
qendror, po ashtu edhe në atë
komunal. Ndërkaq sa iu përket
të hyrave buxhetore, ministri
Hamza ka bërë me dije se ka
pasur rritje të të hyrave bux-
hetore prej 6 përqindësh, ku të
hyrat tatimore kanë qenë 1.5
miliard euro, shumë e cila pritet
të rritet për disa milionë euro
deri në fund të vitit, respek-
tivisht deri më 31 dhjetor të këtij

viti. Me këtë rast, ministri
Hamza ka thënë se sa i përket
ndikimit në mospërmbushjen e
planit të të hyrave, ka ndikuar
performanca e dobët komunave
për të hyrat, ku me këtë rast min-
istri Hamza ka bërë thirrje për
angazhim dhe përkushtim më të
madh nga komunat sa iu përket

të hyrave komunale. Kurse sa iu
përket shpenzimeve buxhetore,
vlen të theksohet se një ndër suk-
seset më të mëdha në këtë vit
është që për herë të parë që nga
viti 2013, investimet kapitale
kanë kaluar shumën mbi 500
milionë euro. "Ndërsa bilanci
bankar është në një nivel shumë

të mirë dhe presim që këtë vit të
jetë 385 milionë euro që, në kra-
hasim me vitin e kaluar ishte 358
milionë euro. Ndërsa deficiti
buxhetor ka qenë i projektuar
për 2 për qind dhe, sipas rezul-
tateve, shihet se deficiti primar
është 0.9 për qind", ka thënë
ministri Hamza.

Hamza: 2018-a, vit i suksesshëm 
për Ministrinë e Financave

PRISHTINË, 227 DHJETOR (ER) -
Ministri i Ministrisë së
Inovacionit dhe Ndërmarrësisë,
Besim Beqaj, ka mbajtur konfer-
encën e fundvitit me media, në
të cilën ka prezantuar të arritu-
rat e kësaj ministrie gjatë vitit
2018 si dhe ka folur edhe për
synimet dhe projektet për vitin
2019. Duke folur për aktivitetet e
Ministrisë së Inovacionit dhe
Ndërmarrësisë gjatë vitit që po
lëmë pas, ministri Beqaj ka
thënë se, edhe pse ministri e re,
Ministria e Inovacionit ka arrit-
ur që Kosovën ta bëjë pjesë të
Agjendës Digjitale të Komisionit
Evropian për Ballkanin
Perëndimor. "Në vitin 2018 MIN
ka ndarë afër pesë milionë euro
nga të cilat janë financuar mbi
53 OJQ, 160 start-upe, si dhe në
bashkëpunim me CETEP-in me
Ministrinë Federale të
Bashkëpunimit Ekonomik dhe
Zhvillimit të Gjermanisë,
përmes GIZ-it, kemi përkrahur
shumë ndërmarrje për eksport",
ka thënë Beqaj. 
Ndër të arriturat, Beqaj ka për-
mendur edhe transformimin e
Kampit Ushtarak të KFOR-it
gjerman në Prizren në Park për
Inovacion dhe Trajnime, theme-

limin e dy qendrave të
Inovacionit në Prishtinë dhe në

Ferizaj. Si suksese të punës së
Ministrisë së Inovacionit dhe

Ndërmarrësisë gjatë vitit 2018,
ministri Beqaj ka përmendur

edhe futjen e Kosovës si pjesë të
Agjendës Digjitale të Komisionit
Evropian për Ballkanin
Perëndimor, hapjen e të dhë-
nave (open-data) nga
Institucionet e Republikës së
Kosovës, organizimin e
Konferencës Ndërkombëtare
për Inovacion dhe Ndërmarrësi
"DIGITALKS", mbështetjen
financiare për promovimin e
bizneseve kosovare në panaire
ndërkombëtare, bashkorganiz-
imin dhe financimin e konfer-
encave vendore.
Ministri Beqaj para gazetarëve
ka prezantuar edhe projektet e
reja të cilat pritet të realizohen
në vitin 2019. Beqaj ka thënë se
buxheti i ministrisë për vitin
2019 do të jetë 12 milionë euro,
vlerë e cila do të rritet deri në 20
milionë euro me projekte të
bashkëfinancimit me organiza-
ta ndërkombëtare.
Ministri Besim Beqaj i ka falën-
deruar të gjitha mediat dhe
shoqërinë civile për
bashkëpunimin e treguar gjatë
vitit 2018, duke theksuar se
vazhdimi i këtij bashkëpunimi
është shumë i rëndësishëm për
ministrinë që drejton dhe për
qytetarët e Kosovës.

Beqaj: Ministria e Inovacionit 
ka arritur që Kosovën ta bëjë pjesë 

të agjendës digjitale të KE-së

PRISHTINË, 227 DHJETOR (ER) -
Komuna e Prishtinës ka bërë me
dije se Qendra e Mjekësisë
Urgjente në kryeqytet është
pajisur me një autoambulancë
të re. Kjo komunë ka theksuar se

do ta vazhdojë ngritjen e
kapaciteteve në shërbimin
parësor shëndetësor në krye-
qytet. "Vazhdon investimi në
ngritjen e kapaciteteve dhe cilë-
sisë së shërbimeve në shëndetin

parësor në kryeqytet. Nga sot
Qendra e Mjekësisë Urgjente
është pajisur me një autoambu-
lancë të re", ka njoftuar Komuna
e Prishtinës e cila drejtohet nga
Shpend Ahmeti.

Qendra e Mjekësisë Urgjente në Prishtinë
bëhet me autoambulancë të re

KAÇANIK, 227 DHJETOR(ER) - Komuna
e Kaçanikut gjatë vitit 2018 ka
përkrahur me subvencione 405
fermerë të kësaj komune. Është
bërë me dije se në kuadër të pro-
jekteve të planifikuara për tremu-
jorin e fundit janë realizuar edhe
disa projekte që kishin për qëllim
përkrahjen e fermerëve me pajisje
të ndryshme në zhvillim të
veprimtarive të tyre bujqësore. 
Kryetari i Kaçanikut, Besim Ilazi, së
bashku me drejtorin për Bujqësi,
Pylltari dhe Zhvillim Rural, Fatmir
Loku, kanë monitoruar procesin e
shpërndarjes së pajisjeve
bujqësore. Me këtë rast, ai ka
thënë se kjo komunë ka vazhduar
traditën e përkrahjes së fermerëve,
me qëllim që të kenë mundësi
teknike për realizimin e veprim-
tarive bujqësore. Ilazi ka theksuar
se edhe gjatë vitit 2019 do të 
vazhdohet përkrahje e bujqve, të

cilët kryesisht merren dhe krijojnë
të ardhura familjare nga bujqësia. 
Drejtoria e Bujqësisë në Kaçanik
ka realizuar projektin për
mbështetje të fermerëve kultivues
të grurit, ku përfitues kanë qenë 95
fermerë, ndërsa vlera e projektit
është 12 990 euro, projektin për
mbështetje të fermerëve blegtorë
për blerje të makinave mjelëse,
përfitues 56 fermerë, ndërsa vlera
e projektit është 8 960 euro.
Gjithashtu, është realizuar edhe
projekti për mbështetje të fer-
merëve për blerje të mekanizmit
bujqësor. Po ashtu, Komuna e
Kaçanikut gjatë vitit 2018 ka
përkrahur bletarët me koshere të
bletëve, ku përfitues kanë qenë 94
bletarë, ndërsa janë përkrahur
edhe 70 fermerë me serra në
kuadër të projektit për mbështetje
të fermerëve me serra që ka
kushtuar 27 890 euro. 

Komuna e Kaçanikut gjatë
vitit 2018 subvencionojë
405 fermerë

Prizren, 27 dhjetor (ER) -
Kryetari i Komunës së Prizrenit,
Mytaher Haskuka, ka marrë
pjesë në vënien e gurthemelit
për ndërtimin e shtëpisë së
komunitetit për persona me
aftësi të kufizuara mendore dhe
ngecje në zhvillim. Me këtë
rast, kryetari Haskuka ka thënë
se kjo shtëpi do të ofrojë shër-
bim të ri psikosocial sipas stan-
dardeve bashkëkohore. "Sot
vëmë gurthemelin e shtëpisë së
komunitetit për persona me
aftësi të kufizuara mendore dhe
ngecje në zhvillim. Me këtë
ndërtesë Komuna e Prizrenit

do të ofrojë një shërbim të ri
psikosocial me standarde
bashkëkohore. Na priftë e
mbara!", ka thënë Haskuka. Kjo
shtëpi do të ofrojë shërbim për
24 orë ndaj këtyre personave,
në veçanti për ata të cilët nuk
kanë përkujdesje familjare. 
Realizimi i këtij projekti është
mundësuar falë bashkëpunim-
it në mes të Drejtorisë së Punës
dhe Mirëqenies Sociale në
Komunën e Prizrenit dhe
Ministrisë së Punës dhe
Mirëqenies Sociale, ndërsa
punimet pritet të përfundojnë
në verën e vitit 2019.

Nis ndërtimi i shtëpisë
për personat me aftësi
të kufizuara mendore 

GJAKOVË, 227 DHJETOR (ER) -
Komuna e Gjakovës është duke e
përmbyllur vitin 2018 me dy
aktivitete shumë të rëndësishme
sa i përket jetës kulturore e
sportive. 
Koncerti i Ansamblit të Qytetit
dhe Shpallja e Sportistit të Vitit
janë dy aktivitetet që do ta përm-
byllin një vit të suksesshëm për
Gjakovën. Në një konferencë për

medie, drejtoresha për Kulturë,
Rini dhe Sport, Saranda Hyseni,
ka thënë se kjo drejtori në
bashkëpunim me punëtorët më
të mirë kulturorë e sportivë kanë
përgatitur programet më të mira
të mundshme për këto dy
aktivitete. Ajo ka ftuar të gjithë
qytetarët që të jenë pjesë e këtyre
aktiviteteve si dhe të gjitha ngjar-
jeve të tjera që komuna po orga-

nizon me rastin e festave të
fundvitit. 
Koncerti festiv i ansamblit të
qytetit mbahet sot (e premte),
më 28 dhjetor, ndërsa ceremonia
e shpalljes së sportistit të vitit
mbahet një ditë më vonë, më 29
dhjetor. Të dy aktivitetet mbahet
në Pallatin e Kulturës "Asim
Vokshi" dhe fillojnë prej orës
19:00.

Gjakova me dy aktivitete të
rëndësishme për fundvit

Shkruan: AAgron HHOTI

Kritere kkalkulative

Për dallim prej shteteve të tjera
që sot gëzojnë liberalizimin e
vizave, BE-ja padrejtësisht i vuri
Kosovës edhe kriterin e
demarkacionit me Malin e Zi, që
s'kishte ndodhur me asnjë shtet
tjetër të rajonit. Nëse kriteret
duhet të jenë të njëjta për të
gjithë, pse për Kosovën u
dyfishuan?! Pse u shtua
demarkacioni i cili ishte dër-
mues për zhvillimet në Kosovë
duke polarizuar shoqërinë koso-
vare deri në përmasa të
shpërthimit të luftës qytetare?!
Dhe përderisa nuk ratifikohej
demarkacioni na thuhej "ju
lutem ratifikojeni sa më shpejt
atë në mënyrë që të ndodhë lib-
eralizimi" dhe, kur ratifikimi
ndodhi, tani na thuhet se s'ka
konsensus politik.
Kosova edhe sa u përket proce-
durave të brendshme të BE-së,
pati edhe një hap procedural
shtesë, të cilin nuk e kishin të
gjitha vendet e rajonit. Sipas
Traktatit të Lisbonës, i cili kishte
hyrë në fuqi më 1 dhjetor 2009,
roli i Parlamentit Evropian qe
fuqizuar në disa procedura
legjislative. Përderisa opinioni
pozitiv i Parlamentit Evropian
për heqje të vizave për Serbinë,
Malin e Zi dhe Maqedoninë ka
qenë jo-obligativ, kjo me
Traktatin e Lisbonës u bë obliga-
tive. Pra, Kosova në të gjitha drej-
timet e mundshme është përbal-
lur dhe po përballet me rritje të
kritereve, procedurave dhe
vështirësive. 
Ajo çfarë është shqetësuese
është fakti se BE është shpesh,
nëse jo gjithmonë, tepër kalkula-
tive politikisht. Në kohën kur më
1 prill 2009 Shqipëria dhe
Kroacia qenë anëtarësuar në
NATO, kishte një frikë të paparë
brenda BE-së, kryesisht nga
aleatë të Serbisë, Maqedonisë
dhe Malit të Zi, se mos po prishet
balanca i fuqisë në Ballkanin
Perëndimor. Dhe për të balan-
cuar gjërat BE menjëherë në
dhjetor të vitit 2009 me shpejtësi
u hoqi vizat këtyre tri shteteve
edhe pse këto të fundit linin, dhe
ende lënë shumë për të dëshiru-
ar, pikërisht sa i përket sektorit të
Sundimit të Ligjit. Madje Serbisë
ju hoqën vizat pa e plotësuar kri-
terin më të rëndë që ishte dorëz-
imi i kriminelëve të luftës në
Tribunalin e Hagës, diçka që
Kosova vazhdimisht e ka bërë në

mënyrë vullnetare pa asnjë
problem. 
BE ishte politikisht kalkulative
edhe kur pranoi në gjirin e vet
Rumaninë dhe Bullgarinë në
vitin 2007, shtete këto që edhe
sot nuk janë anëtare të
Schengenit, pikërisht për faktin
se nuk kanë treguar sukses në
luftimin e korrupsionit dhe
krimit të organizuar. Pra, dihet se
qëllimi i vërtetë i pranimit të
këtyre dy shteteve ishte rreziku i
rrëshqitjes së këtyre dy vendeve
nën ombrellën ruse. Pra, anë-
tarësimi ndodhi si kundër-
përgjigje ndaj progresit që Rusia
po shënonte me Putinin në krye.
BE ishte politikisht kalkulative
edhe kur pranoi Greqinë në
Eurozonë, kur më vonë flitej
shumë për manipulimin e të
dhënave nga ky shtet, aspekt që
u konfirmua me krizën financia-
re greke së cilës nuk po i shihet
fundi as sot. 
Gjeopolitikë për viza?!
Nëse BE-ja ka dashur të kalkulo-
jë gjeopolitikisht kur i hoqi vizat
Ukrainës, Gjeorgjisë dhe
Moldavisë, vende këto me pjesë
territori të pushtuara nga Rusia,
pra me siguri të brendshme dhe
të jashtme pothuaj zero, atëherë
pse nuk kalkuloi njëjtë edhe me
Kosovën, kur dihet qartë se
Pavarësia e Kosovës, ligjërisht e
konfirmuar dhe nga Gjykata
Ndërkombëtare e Drejtësisë,
kontribuoi dukshëm për paqen
dhe stabilitetin në rajon, kurse
NATO, për dallim prej Ukrainës,
Gjeorgjisë e Moldavisë garanton
sigurinë e brendshme dhe të
jashtme të Kosovës, diçka që nuk
e kanë këto shtete. 
Se sa është jofunksionale
Ukraina, dëshmojnë përpjekjet e
pjesës lindore të saj për të orga-
nizuar zgjedhje, diçka që është
duke e kundërshtuar BE-ja, e
duke e mbështetur fuqishëm
Rusia. E Ukraina së fundi nxjerr
edhe ligj të pakuptueshëm për
luftën kundër Rusisë, ndërkohë
që gëzon liberalizimin e vizave.
Pra, si ka mundësi që Ukraina të
gëzojë liberalizimin e vizave, kur
ekspansioni rus në këtë shtet
pothuaj ka paralizuar çdo gjë?!
Pastaj, vizat iu hoqën Kolumbisë
që nuk është fare në kontinentin
e Evropës, një shtet që qysh prej
pas Luftës së Dytë Botërore e
deri më sot vetë-terrorizohet nga
korrupsioni dhe krimi i orga-
nizuar, kryesisht nga kartelet e
drogës. 
Si ka mundësi që mos t'u hiqen
vizat qytetarëve të Kosovës, kur
Kosova është vendi më
proevropian në Evropë (edhe më
pro-evropian se vet vendet e BE-
së), kur Kosova feston 9 majin,
Ditën e Evropës, e asnjë vend i
BE-së nuk e feston, kur Kosova
ka një popullsi tërësisht të orien-
tuar kah BE më shumë se sa çdo
vend tjetër në rajon, kur Kosova
ka një diasporë të fuqishme që

kontribuon në zhvillimin e
gjithëmbarshëm të vendeve të
BE-së, ndërkohë që BE ende nuk
e njeh zyrtarisht Kosovën?! Vetë
fakti që BE nuk e njeh Kosovën
tregon për problemet e thella që
përshkojnë këtë organizëm
rajonal dhe që i bie se edhe BE
paska problem, madje dhe më të
rënda se sa Kosova.
Vazhdimisht na është thënë që ta
luftojmë korrupsionin dhe krim-
in e organizuar dhe vazhdimisht
Kosova ka dëshmuar vullnet për
këtë, mirëpo duke pasur
parasysh se ky është një proces
ku asnjë shtet i vetëm në botë
nuk ka mundur të bëjë hapa të
mëdhenj për një kohë të
shkurtër. Sikur BE të ishte 100 %
e pastër, pra me zero korrupsion
dhe krim të organizuar, atëherë
çdo kritikë do të ishte me vend,
por raportet ndërkombëtare dhe
mediat me nam botëror, flasin se
të gjitha vendet e BE-së dhe tërë
botës pa përjashtim kanë kor-
rupsion dhe krim të organizuar,
diku më shumë e diku më pak. E
nëse kësaj ia shtojmë edhe
ekonominë informale brenda
BE-së që mesatarisht është afër
20 për qind, atëherë e tëra flet
për mungesën e imunitetit të
vendeve të BE-së karshi këtyre
dukurive.
Përderisa rritja e borxhit publik
dhe papunësisë do të mund të
sjellë shpejtë recesionin tjetër
anembanë BE-së, atëherë si
mund të arsyetohet kjo nga BE, a
mos paska defiçenca të thek-
suara në qeverisje edhe brenda
BE-së apo ku qenka problemi?
Nëse dikush thotë që qeverisjet
brenda BE-së janë perfekte, a
mund t'i bie kjo sikur Kosova të
thoshte se ka qeverisjen më të
mirë se sa BE për shkak se ka
borxhin publik më të ultin në
Evropë, ka sektorin financiar ndër
më stabilin në rajon, ka një sta-
bilitet makrofiskal të qën-
drueshëm, ka rritjen ekonomike

më të lartën në Evropë (sipas
Bankës Botërore)? 
Absolutisht që nuk mund ta
themi, sepse Kosova, edhe pse ka
progres në disa segmente të cak-
tuara, është larg mesatares së
nivelit të qeverisjes që mbretëron
në BE. Poenta këtu nuk është kra-
hasimi i Kosovës me BE-në, sepse
jemi ende larg atyre standardeve,
por të qenurit kalkulativ duke
kërkuar vetëm pika të dobëta nuk
është ndonjë masë incentive për
të ecur përpara. 

Nevoja ppër vvetëkritikë

Kosova vazhdimisht kritikohet
nëpër Raporte të Progresit të BE-
së për drejtësi të dështuar.
Mirëpo, përse as edhe një herë të
vetme nuk vetë-reflektoi nëpër
këto Raporte të rregullta të
Progresit për Kosovën për efektet
e vërteta të misionit më të madh
të saj në Kosovë, EULEX, që kishte
dhe ka për synim fuqizimin e
sundimit të ligjit, përfshirë për-
mirësimin e sistemit të drejtësisë
sipas praktikave më të mira dhe
standardeve evropiane. E dihet
që Kosova këtij misioni i kishte
hapur dyert menjëherë pas
shpalljes së pavarësisë dhe se
qytetarët e Kosovës e meritojnë të
informohen qartë me një vetë-
kritikë të EULEX-it mbi të arritu-
rat/dështimet e këtij misioni i cili
ende vazhdon të operojë në
Kosovë. 
Pyetja që duhet shtruar është:
kush e pengoi EULEX-in që të
fuqizojë Sundimin e Ligjit në
Kosovë, kur dihet se disponimi
dhe pritjet qytetare ishin shumë
të mëdha?! Si ka mundësi që
Kosova të merr donacione të BE-
së më së shumti për kokë banori
në Ballkan, të ketë misionin më të
madh të BE-së për Sundim të
Ligjit dhe të ketë problemet më të
mëdha me Sundimin e Ligjit?!
Kush e pengoi BE-në që të vepro-
jë, kur dihet se i kishte duart e lira

për të arrestuar kë të donte dhe
kur të donte duke pasur edhe
KFOR-in në ndihmë për çfarëdo
lëvizje kundërshtuese që mund të
ndodhte?! 
Në qoftë se EULEX-i ka kalkuluar
politikisht, pra nuk ka vepruar për
hir të stabilitetit politik dhe pro-
ceseve të ndërlikuara politike,
atëherë për këtë s'mund të jetë
fajtore Kosova. Qytetarët e
Kosovës kanë pritur drejtësi nga
EULEX-i e jo kalkulime politike.
Pra, vetë fakti që EULEX-i kalku-
lonte dhe kalkulon politikisht
dëshmon për paaftësinë e këtij
misioni në forcimin e sistemit të
drejtësisë në Kosovë, prandaj
përgjegjësia duhet ndarë dhe
secili të merr pjesën e vet, jo të
hidhet vrerë vetëm në drejtim të
institucioneve të Kosovës edhe
pse këto të fundit nuk është që
tentuan të dëshmojnë ndonjë
performancë kredibile. 
Nuk do mend që sistemi i drejtë-
sisë në Kosovë ka probleme. E
problemet edhe më shumë shto-
hen kur Kosova, për dallim prej
vendeve të rajonit, asnjëherë nuk
pati mundësi që të shtrijë 100%
Sundimin e Ligjit në veri të
Kosovës, pra në tërë territorin e
njohur ndërkombëtarisht. Dhe
BE asnjëherë nuk u tregua e ven-
dosur që të bënte presion ndaj
Serbisë që të mos e pengonte
Kosovën në shtrirjen e plotë së
sovranitetit të saj. 
Ndërkaq, kur qytetarët shohin se
bashkëvendësit e tyre serbë nuk i
paguajnë Kosovës as taksa e fatu-
ra, atëherë besimi i tyre në insti-
tucionet e Kosovës, përfshirë sis-
temin e drejtësisë bie në nivelet
më të ulëta të mundshme dhe sit-
uata bëhet edhe më e rëndë nga
pamundësia e Kosovës që të bëjë
më shumë në këtë drejtim si
rezultat i ndërhyrjeve të Serbisë e
bën të cenueshme ndaj pritjeve
të qytetarëve çdo Qeveri të
Kosovës. 

(Vijon)

Narkoza e vizave - mit apo
realitet (7)

XHAKARTË, 227 DHJETOR - Të enjten
autoritetet në Indonezi e rritën
nivelin e alarmit rreth mundësisë
së shpërthimit sërish të vullkanit
Anak Krakatoa, që u bë shkak për
një cunami vdekjeprurës.

Zona e rrezikuar rreth vullkanit u
zgjerua nga dy në pesë kilometra
dhe banorët u paralajmëruan të
qëndrojnë larg bregdetit.
Cunami i së shtunës shkaktoi
vdekjen e më shumë se 400 per-

sonave dhe zhvendosjen e rreth
22 mijë të tjerëve. Banorët e
zhvendosur po përpiqen të 
përballojnë akthin e një cunami
tjetër. 
Shirat e rrëmbyeshëm të ditës së

enjte u bënë pengesë për opera-
cionet e kërkimit të më shumë se
150 personave, të cilët rezultojnë
ende të humbur, si dhe kanë 
rritur shqetësimin për përmbytje
të tjera.

Rritet aalarmi ppër sshpërthimin ee vvullkanit nnë IIndonezi

Berlin, 27 dhjetor - Katër persona
u arrestuan në Gjermani me
dyshimin e planifikimit të një
sulmi terrorist, të cilët mohuan
përfshirjen e tyre, theksoi zëd-

hënësi i prokurorisë në
Karlsruhe.
Tre burrat dhe një grua po heto-
hen, pasi dyshohen se po për-
gatisnin një akt të rëndë dhune,

ku gjatë kontrollit u konfiskua
një armë tip "Kalashnikov", në
Plankstadt, pranë Heidelbergut.
Një grua 39-vjeçare dhe dy burra
të moshës 33 dhe 49 vjeç u

arrestuan pasi policia kontrolloi
pronat në Mannheim në rajonin
Rhine-Neckar, ndërsa një 53-
vjeçar u arrestua në Aeroportin e
Frankfurtit.

Në GGjermani aarrestohen ttë ddyshuarit ppër pplanifikim ssulmesh tterroriste

UASHINGTON, 227 DHJETOR - Viti
2018 ishte vit ndryshimesh në
politikën amerikane.
Demokratët e opozitës rimorën
kontrollin e Dhomës së
Përfaqësuesve në zgjedhjet e
Kongresit në nëntor dhe kjo
mund të ketë ndikim gjatë dy
vjetëve të ardhshëm të mandatit
të presidentit Donald Trump.
"Falë jush, nesër do të jetë një
ditë e re në Amerikë!", tha
udhëheqësja e demokratëve në
Kongres, Nancy Pelosi, pas rezul-
tateve të zgjedhjeve të Kongresit
që u rikthyen shumicën
demokratëve në Dhomën e
Përfaqësuesve. 
Demokratët e siguruan fitoren
me një kundërshtim të fortë ndaj
presidentit Donald Trump, që u
shpreh përmes pjesëmarrjes së
lartë të grave dhe votuesve pro-
gresistë, në mbështetje të kandi-
datëve si demokratja nga
Masaçusets, Ayanna Pressley.
"Ne konfirmuam se nuk do të

lejojmë që kjo të jetë periudha
më e errët në histori. Fati ynë do
të përcaktohet nga shpresat, jo
nga frika", tha ajo.
Presidenti Trump tani përballet
me perspektivën e një programi
legjislativ dhe hetime të shumta
të ndërmarra nga demokratët e
Dhomës së Përfaqësuesve. Por
Trumpi vazhdon të mbetet
sfidues. "Nuk kanë gjetur asgjë.
Zero. E dini pse? Sepse nuk ka
asgjë. Ata mund ta bëjnë këtë
lojë, por ne mund të luajmë më
mirë", është shprehur ai. 
"Presidenti Trump dhe udhëhe-
qësit demokratë kanë filluar për-
plasjet për financimin e murit në
kufi, një parathënie e betejave të
pritshme politike", thotë analisti
John Fortier. "Demokratët me
siguri do ta përdorin shumicën
për t'i nxjerrë në pah mosmar-
rëveshjet me Donald Trumpin
dhe për ta hetuar administratën
e presidentit Trump. Dhe ky do të
jetë një vit transicioni deri në

2020-n", thotë ai. "Pa një kontroll
të plotë të republikanëve në
Kongres, Trumpit mund t'i duhet
të arrijë disa marrëveshje me
demokratët", thotë Jim Kessler.
"Nuk kemi parë ende që Donald
Trumpi ta ketë aftësinë të
bashkëpunojë me demokratët
për të arritur ndonjë marrëvesh-
je në dy vjetët e para. Kështu që,
ai nuk ka pasur sukses në këtë
drejtim dhe do të shohim nëse
do të jetë e mundur në

vazhdim", tha ai. Por, presidentit
i duhet të përballet edhe me het-
imin për Rusinë, që në muajt e
ardhshëm mund të përfundojë.
"Është një vit vendimtar për
presidentin Trump. Atij do t'i
duhet të përballet me për-
fundimet e hetimit të Muellerit.
Dhe do të jetë një vit i vështirë
për të", thotë analisti politik Tom
DeFrank.
Trupi gjithnjë e më shumë do të
përqendrohet te zgjedhjet e

ardhshme presidenciale, ashtu si
edhe shumë demokratë që
shpresojnë ta mundin atë, thotë
Guian McKee. "E vërteta është se
fushata e vitit 2020 ka filluar.
Është disi për të ardhur keq por,
ky fakt, përcakton gjithçka tani e
tutje", tha ai. 
Rrjedha e ngjarjeve në vitin 2019
do të jetë një faktor i rëndë-
sishëm për të përcaktuar nëse
Donald Trumpi do të jetë presi-
dent për një apo dy mandate. 

Trumpi dhe demokratët 
bëhen gati për vitin 2019 

Ushtria gjermane mund të rekrutojë 
njerëz nga BE-ja

Në ShBA, 2018-a ishte vit ndryshimesh në 
politikën amerikane pasi demokratët e opozitës
rimorën kontrollin e Dhomës së Përfaqësuesve në
zgjedhjet e Kongresit në nëntor dhe kjo mund të
ketë ndikim gjatë dy vjetëve të ardhshëm të 
mandatit të presidentit Donald Trump 

BERLIN, 227 DHJETOR - Shtatë vjet
pasi Gjermania ka braktisur
kërkesat e detyrueshme ndaj
banorëve të saj për t'iu bashkuar
ushtrisë, Inspektori i
Përgjithshëm i Ushtrisë së këtij
shteti, Eberhard Zorn, ka thënë
se është duke u shqyrtuar
mundësia e punësimit të qyte-
tarëve evropianë në pozitat e
ekspertëve. 
Zorn ka thënë se forcat gjermane
"duhet të shikojnë në të gjitha
drejtimet në kohën kur ka
mungesë të personelit të kuali-
fikuar", duke përmendur dok-
torët dhe specialistët e
teknologjisë informative.

Forcat e Armatosura të
Gjermanisë ka vite që janë për-
ballur me mungesë të inves-

timeve. Prandaj ky shtet synon ta
rrisë personelin ushtarak me 21
000 persona të tjerë deri më 2025.

Përveç të tjerash, autoritetet
kanë premtuar edhe rritjen e
buxhetit për mbrojtje nga 1.2 për
qind në 1.5 për qind të bruto-
prodhimit të brendshëm (GDP)
deri më 2024.
Ministrja gjermane e Mbrojtjes,
Ursula von der Leyen ka thënë se
Ushtrisë gjermane i janë shtuar 6
500 trupa për dy vjet, derisa në
shtatë vjetët e ardhshme pritet që
Ushtria gjermane të ketë 203 000
trupa. Ajo ka thënë se 12 për qind
e personelit ushtarak tani për-
bëhet nga gratë dhe se vetëm
këtë vit, një nga tre personat që
kanë synuar të marrin pozita në
ushtri ka qenë grua.

Ndërkohë gjenerali Zorn ka
thënë se ushtria duhet "të puno-
jë më shumë për të siguruar një
gjeneratë të re", ndonëse qyte-
tarët e Bashkimit Evropian mund
të jenë pjesë e ushtrisë vetëm në
pozita të veçanta. Sipas ligjeve
pas Luftës së Dytë Botërore,
pjesëtarët e Ushtrisë së
Gjermanisë duhet të jenë gjer-
manë.
Komisionari parlamentar për
forca të armatosura, Hans-Peter
Bartels, ka thënë se rekrutimi i
qytetarëve të BE-së "është
pothuajse gjë normale" pasi
shumë ushtarë veçse kanë dy
shtetësi apo histori të imigrimit.

BeyAb for bread
Risi, tani BEYAB-in mund ta gjeni edhe
nëpër dyqanet e Kosovës. BeyAb është

prodhim turk, dhe përpos tregut në Shqipëri
e Mal të Zi tani edhe në Kosovë.

PESHORJA
Të jeni

krenar sot
do të sjellë

pasoja në 
pozicionin tuaj të punës dhe
në shoqëri. Mbase duhet të
pranoni që edhe ju gaboni.

AKREPI
Mos men-
doni sot se
si të hak-

merreni ndaj
një rivalit tuaj. Lërjani çdo
gjë në dorë kohës sepse

hakmarrja është një pjatë që
serviret e ftohtë.

SHIGJETARI
Sot do të
vendoseni
përballë 

situatave të
ndryshme që duhet t'i jepni
zgjidhje të shpejtë. Do të 
tregoheni mjaft fleksibël.

BRICJAPI
Po vini në
vështirësi

këdo që ju
qëndron pranë

dhe do të vijë një moment që
durimi do të soset. Kujdes

me sjelljet sot.

UJORI
Provoni t'i
ngjisni një
nga një

shkallët e
suksesit. Mos tentoni të keni
të gjithë tortën sot, edhe një

pjesë do t'ju shijojë 
po njësoj.

PESHQIT
Në të

shkuarën
tuaj keni

realizuar atë
që keni dashur. Filloni të

keni të njëjtin shpirt iniciative
edhe sot.

DASHI
Duhet të
filloni të
merrni

vendime që
duhet të pranohen nga të

gjithë. Sot është një ditë që
do t'ju tregojë se jeni lider në

fushën tuaj.

DEMI
Jeni të

preokupuar
shumë me

çështjet e
punës dhe nuk po u kushtoni
rëndësi vlerave afektive në

jetën tuaj.

BINJAKËT
Edhe pse
mënyra
juaj e

komunikimit
nuk do të pëlqehet nga të

gjithë, vazhdoni të jeni kor-
rekte dhe e sinqertë në ato

që thoni.

GAFORRJA
Të jepni

ultimatum
sot mund

të mos jetë
zgjidhja më e mirë për ta

vendosur 
autoritetin tuaj.

LUANI
Në të

ardhmen
partneri do

t'ju fajësojë
për një vendim që nuk e

morët në kohën e 
duhur.

VIRGJËRESHA
Nuk është

e nevo-
jshme që

të tjerët t'jua
tregojnë rrugën sot. Jeni në

gjendje të vendosni vetë
edhe duke qenë 

nën presion.

Mjekët italianë të spitalit San Giovanni di
Dio dhe Ruggi d'Aragona në Salerno kanë
bërë të mundur që një grua 38-vjeçare ta
sillte në jetë fëmijën e saj. Gruaja arriti ta
çojë shtatzëninë deri në fund pavarësisht se
kishte një tumor prej 15 kilogramësh në
bark. Ekipi i mjekëve këtë fillimjavë fillim-

isht solli në jetë fëmijën, me peshë pak më
shumë se tre kilogramë dhe 50 centimetra të
gjatë. Më tej ata hoqën masën tumorale,
duke i bërë gruas disa transfuzione gjaku.

E rrallë

Gruas sshtatzënë ii
hiqet ttumori 115 
kilogramë ppas llindjes

FOTO E DITES

Endriti: Më fal, a ke shkrepëse, bre?
Blendi: Po, more!
Endriti: Mos ke edhe një cigare, bre? 
Blendi: Edhe cigare kam. Po, prit, mos dil,
ja merre edhe xhaketën time se ish ftoftë.

Një person në Filipine shihet duke i mbushur fishekzjarrët me barut
për festimet e Vitit të Ri. /AFP/

E jashtëzakonshme

B A R S O L E TA  E  D I T Ë S

Në ora 16:00
“THE GRINCH” 3D, 

I Animuar/Komedi/Familjar; 1 ore 30 min

Rolet: Benedict Cumberbatch, Rashida Jones,
Kenan Thompson, Cameron Seely, Angela

Lansbury, etj.

Regjia: Scott Mosier, Yarrow Cheney

Në ora  17:30
“THE NUTCRACKER

AND THE FOUR
REALMS” 3D

Aventure/Fantazi/Familjar; 1 ore 39 min

Rolet: Keira Knightley, Mackenzie Foy,
Eugenio Derbez, Mathew Macfayden,
Helen Mirren, Morgan Freeman, etj.

Regjia: Lasse Hallstrom, Joe Johnston

Në ora 19:30
“MORTAL

ENGINES” 3D,
Komedi; 1 ore 51 min

Rolet: Hugo Weaving, Hera Hilmar,
Robert Sheehan, Jihae, Ronan Raftery,
Leila George, Patrick Malahide, Stephen

Lang, etj.

Regjia: Christian Rivers

Në ora 22:00
“HUNTER KILLER”, 

Aksion/Aventure/Fantazi; 2 ore 08 min

Rolet: Gerard Butler, Gary Oldman,
Common, Linda Cardellini, Toby Stephens,

Michael Nyqvist, Caroline Goodall, etj.

Regjia: Donovan Marsh

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Gdhendjet e gurit që kanë mbetur të fshehura
për 600 vjet janë zbuluar në varrin e një peshkopi
mesjetar në Skoci. Figura të shenjta u zbuluan në
anën e një muri, ndërsa gërmuesit kryen një
inspektim rutinë.

Zbulohen ggdhendje
guri ttë ffshehura pprej
600 vvjetësh

Dy fytyrat e njohura, Demi
Lovato dhe Nick Jonas,
dikur ishin shumë miq të

mirë por, siç duket, që nga dasma e
Jonas me aktoren Priyanka Chopra

kjo miqësi është distancuar, pasi

Jonas nuk e kishte ftuar në dasmë
mikeshën Lovato e cila sapo kishte
dalë nga qendra e rehabilitimit për
shkak të mbidozës. Ende nuk dihet
nëse Priyanka është shkaktare e
kësaj distance.

Prishet mmiqësia nnë mmes ttë
Demit ddhe NNickit

Prej kur 40-vjeçarja Katie Holmes
dhe 51-vjeçari Jamie Foxx ishin
parë së bashku duke vallëzuar

në vitin 2013 në Hamptons, çifti kanë
bërë përpjekje të mëdha për ta mbaj-
tur lidhjen e tyre, larg syrit të publikut
dhe mediave. Por, së fundmi, çifti

duket se ka vendosur të mos e mbajë
kaq sekrete romancën katërvjeçare e
gjysmë. Së fundmi, për ditëlindjen e
40 të Holmesit, më 18 dhjetor, çifti
janë parë që kanë dalë bashkë me
nënën e Holmes, Kathleen, në një
vend të njohur turistik në Nju Jork.

Lidhja e Jamie Foxxit dhe
Katie Holmesit po bëhet më

serioze

A po e konfirmon martesën
Miley Cyrus?

Selena Gomezi dhe Taylor Swifti
njihen për miqësinë e tyre të
fortë, shumë herë ka ndodhur

që në rrjetet sociale të bëjnë
dedikime për njëra-tjetrën. Sërish
njësoi veproi Selena duke e mbështe-
tur shoqen për turneun e Swiftit që

pritet t'ia fillojë së shpejti. Ndërsa
forma që e ka mbështetur është
shumë e lezetshme. Ajo për shëtitjen
e saj ka veshur një bluzë, ku tregon
për turneun e Swiftit. Gomezi tash e
një kohë nuk ka qenë e pranishme në
media për shkak të rehabilitimit.

Selena Gomezi në
mbështetje të shoqes së saj

Miley Cyrus dhe Liam
Hemsworth duket se tash-
më mund të jenë duke shi-

juar muajin e mjaltit. Këngëtarja ka
postuar disa fotografi romantike,
bardh e zi, me Hemsworth, vetëm dy

ditë pasi u përhap lajmi se çifti
kishte kurorëzuar dashurinë e tyre.
"Dhjetë vjet më vonë", kishte 
shkruar ajo në njërën nga fotografitë
ku ajo shihet teksa përqafon
Hemsworthin.

Sadik KRASNIQI

AKTORI
Sa herë lindur
e sa herë vdekur
herë mbret
herë duarthatë.

I fortë si shkëmb
kala
kështjellë
fortifikatë

Ndrit si diell
si yll është kozmos
është vullkan që shpërthen
kur e liga zë vend.

Është si fëmijë
i virgjër
me butësi
e ndjesi.

Shpeshherë trajtuar si grimcë e
vogël
letër e shkruar
e shkarravitur
djegur e shkrumbuar
gumëzhitur e hedhur në kosh
plehrash.

Është bardhësi
është ujë i kulluar
që rrjedh e nuk ndalet
me ngjyrën e qiellit.

Të gjithëve ju jep
asgjë për vete nuk merr.

Udhëton nëpër kohë
nga atje larg në lashtësi
ku as historia nuk mbërrin
përshkon të sotmen e shpon të
ardhmen
si vetëtimë
hap shtigje për njerëzinë
gjithherë ushqehet
me të bukurën dhe mirësinë.

‘Bretkosa’, drama psikologjik e
ish-ushtarit që vuan nga PTSD
dhe njerëzve që e rrethojnë
Mbrëmë në skenën e re kamertale të
Teatrit AAB është dhënë premiera e
shfaqjes “Bretkosa”, në regji të Burbuqe
Berishës dhe me aktorët: Ilir Tafa,
Donat Qosja, Basri Shala dhe Valmir
Krasniqi, shkruan KultPlus.
“Bretkosa” është një dramë
psikologjike, historia e të cilës zhvillo-
het brenda katër mureve të një dyqani
të vjetër për qethje. Gjithë drama zhvil-
lohet ditën e bajramit.

Zeka (Ilir Tafa), është një veteran i
luftës i cili vuan nga  Sindroma Post
Trauamtike (PTSD). Një njeri të cilin
familja e ka lënë pasi që ka qenë i
dhunshme. Në anën tjetër është vëllai i
tij Toni (Donat Qosja). Ai është një
burrë familjar i cili ka humbur punën
dhe ngushëllimin e gjen në pijë dhe në
kumar. 
Vëllai i madh dëshiron ta bind të voglin
që të ndryshojë, ndoshta edhe me
forcë.  Në mes të gjithë kësaj gjendet
miku i tyre, një taksist (Basri Shala) i cili
ka ikur gjatë luftës dhe e ka lënë
Kosovën. Si dhe shitësi i librave (Valmir
Krasniqi).
Tekstin e kësaj shfaqje e ka realizuar
autori kroat  Dubravko Mihanovic.
Shfaqja erdhi mbrëmë në Prishtinë e
adaptuar nga regjisorja Burbuqe
Berisha duke iu referuar realitetit në
Kosovë. Këtë e ka pohuar edhe regjisor-
ja në një prononcim për KultPlus.
“Aktorët i kam zgjedhur duke besuar se
ata do të mund ta bartin barrën të cilën
e ka kjo shfaqje pasi që kjo shfaqje nuk
i takon regjisores por aktorëve. Mendoj
që shfaqja do të ketë jetë të gjatë pasi
që korrespondon shumë mirë me
shikuesin dhe është shfaqja e tyre. Së
fundi kam vendosur që të merrem me
individin edhe me dramën e tij brenda
këtij vendi, dhe kjo ka qenë edhe një
sfidë e imja”, theksoi Berisha për
KultPlus.
Regjisorja Berisha thekson po ashtu që
aktori Ilir Tafa ka qenë promotori i
gjithë kësaj shfaqje. Drama merret me
problemet e kohës së sotme që janë të
njëjta ose të ngjashme edhe në Bosnjë
dhe Hercegovinë, Kroaci, por edhe në
Kosovë, vende këto ku edhe është real-
izuar kjo shfaqje. Madje, në Bosnjë
aktori Ilir Tafa ka qenë pjesë e filmit të
metrazhit të gjatë i cili zbërthen tekstin
e skenaristit Dubravko Mihanovic. Pas
dhjetë viteve, aktori Ilir Tafa është rik-
thyer përsëri në Kosovës për të sjellë
rolin e berberit, një ish-ushtari të UÇK-
së.
“Së fundi kam luajtur vetëm në Bosnjë
dhe Kroaci dhe për mua kjo ka qenë
edhe premierë edhe në kuptimin që
jam rikthyer para publikut në Kosovë.
Ka qenë e vështirë pasi që rolinuk është
i lehtë. Madje mund ta konsideroj si një
nga rolet më të vështira që kam luajtur
deri tani. Procesi na ka marrë më
shumë kohë sesa e kemi menduar
kështu që tani i mbetet publikut për ta
vlerësuar”, u shpreh Tafa për KultPlus.
Teksti ka më shumë se 10 vite që është
pjesë e repertorëve në teatrot të
ndryshëm. Prandaj, sipas aktorit Donat
Qosja, merita më e madhe i mbetet

skenaristit.
“Skenaristi i ka gdhendur këto karak-
tere jashtëzakonisht mirë dhe na e ka
bërë neve aktorëve punën më të lehtë”,
ka theksuar ai duke shtuar se shfaqja ka
momente mjaft të rëndë e të cilat gjatë
provave kanë kërkuar shumë
angazhim.
Kjo shfaqje parqet një gërshetim në
mes të mungesës së komunikimit dhe
pamundësisë për të dëgjuar mendimin
e dikujt tjetër. Personazhet frymojnë
dhe bashkëjetojnë me realitetin dhe
janë në luftë të përhershme me veten e
tyre për të bërë ndryshime. Sipas
aktorit Basri Shala, shfaqja është e tillë
që publiku nuk e ka idenë se çfarë do të
ndodh pasi biseda është e tillë, intime

por edhe konfliktuoze.
“Jam inkuadruar shumë vonë në pro-
jekt mirëpo tema jashtëzakonisht e
rëndë, e të cilën e jetojmë edhe sot, si
dhe ekipi më kanë bërë që më çdo
kusht të pranoj që të jem pjesë e kësaj
shfaqje. Ndryshimi i vetëm në këtë
shfaqje tek ne është se ajo është
përditësuar me elemente tona, të
Prishtinës. Përndryshe, kjo shfaqje
reflekton Ballkanin, një realitet ballka-
nas e që vë në pah se gjenerata e re e ka
më problem”, u shpreh ai për KultPlus.
Reprizat e shfaqje “Bretkosa” do të jenë
më 27 dhe 28 dhjetor duke filluar nga
ora 20:00 në Skenën Kamertale të
Teatrit AAB. /Alberina HHaxhijaj-
KultPlus.com/

Nga Burani te “Përbindëshi” i detit Kaspik,
5 projektet epike sovjetike

Tu-1144, ‘‘Concord-ii
Sovjetik’

Një nga dy avionë komercialë
të transportit supersonik –
tjetri ishte Concorde – Tupolev
Tu-144 u krijua më 31 dhjetor
1968, dy muaj përpara homo-
logut të tij anglo-francez. Me
formën e tyre të hijshme dhe
me hundët e pjerrëta – të
nevojshme për të ruajtur aero-
dinamikën e fluturimit dhe
vizibilitetit gjatë ngritjes dhe
uljes – të dy u bënë simbole të
aviacionit në shekullin e 20-të.
Më 26 dhjetor 1975, Tu-144
hyri në shërbim, duke trans-
portuar postën midis Moskës
dhe kryeqytetit të atëhershëm

të Kazakistanit Alma-Ata (tani
Almati). Dy vjet më vonë ai
transportoi pasagjerët e tij të
parë përgjatë së njëjtës rrugë.
Fluturimi prej 3,200 km zgjati
rreth dy orë – dy herë më shpe-
jt se ç’ndodh me avionët e
zakonshëm.
Krijuesit e Tu-144 kishin plane
të mëdha. Hartat u hartuan me
rrugë ajrore supersonike që
lidhin Moskën me të gjithë glo-
bin, përfshirë Evropën,
Japoninë dhe Kubën. Por të
vetmet herë që ai fluturoi

jashtë Bashkimit Sovjetik ishte
në tre shfaqje ajrore në Le
Bourget në vitet 1970 – dhe një
nga ato raste përfundoi me një
përplasje që vrau 14 vetë.
Dy të tjerë vdiqën në një tjetër
rrëzim në vitin 1978. I rrënuar
me çështjet e sigurisë dhe me
humbje, Tu-144 përfundoi kar-
rierën e tij të pasagjerëve pas
vetëm tetë muajsh dhe 55 flu-
turimesh. Herë pas here barte
ngarkesa deri në vitin 1999, kur
“u pensionua”.

Burani, aanija kkozmike
sovjetike

Një nga fushat ku u përdor Tu-
144 ishte aeronautika, për të
trajnuar ekuipazhet për anijen

sovjetike Buran. I konceptuar
në vitin 1973, Burani duhej të
konkurronte me programin
amerikan të hapësirës, ??duke
transportuar ekipe dhe
ngarkesa në orbitë dhe mbra-
pa.
Zhvillimi kërkonte një përp-
jekje masive, duke përfshirë
rreth 2.5 milionë njerëz nga i
gjithë Bashkimin Sovjetik.
Fluturimi i parë ishte plani-
fikuar për vitin 1984, por duhej
të tërhiqej, derisa në vitin 1988
Burani më në fund u ngjit në

qiell. Ai u zhvillua me raketën
‘Energia’ – më e fuqishmja që
Bashkimi Sovjetik kishte ndër-
tuar ndonjëherë.
Fluturimi i parë dhe i vetëm i
Buranit ishte unik, pasi ishte i
pa pilotuar, i kontrolluar nga
ngritja e terrenit deri në ulje. Ai
fluturoi rreth Tokës dy herë në
katër orë dhe u ul në mënyrë të
sigurtë – përgjithmonë. Ndërsa
Bashkimi Sovjetik u shpërbë,
ekonomia e detyroi programin
të pezullohej për një kohë të
pacaktuar në vitin 1993.

An-2225 MMriya, aaeroplani
më ii rrëndë ii nndërtuar

ndonjëherë

Transportimi i Buranit u bë
duke e hipur në “shpinën” e
Antonov An-225 Mriya
(“Endërr” në gjuhën
ukrainase). I projektuar në
Republikën e Ukrainës me qël-
limin fillestar të bartjes së ani-
jes sovjetike, ai bëri fluturimin
e parë në vitin 1988 dhe hyri në
shërbim të plotë në vitin 1989.
Me një gjatësi mbresëlënëse
prej 84 metrash dhe hapje
krahësh prej 88.4 metrash,
është një nga aeroplanët më të
mëdhenj që është ndërtuar në
botë.
Vetëm një nga këta gjigandë
fluturues u ndërtua dhe u bë
përpjekje nga ndërmarrje nga

disa qytete në të gjithë Rusinë
dhe Ukrainën (të gjitha pjesë e
Bashkimit Sovjetik në atë
kohë). I aftë për mbajtjen e 390
ton ngarkesash, ai bëri të
mundur lëvizjen e shumë
pjesëve ajrore.
Ai mbetet i vetmi “Mriya” që ka
funksionuar deri më sot, i drej-
tuar nga Antonov Airlines i
Ukrainës dhe e kontraktuar
për të kryer lëvizjen e pajisjeve
masive industriale dhe
ushtarake.

“Përbindëshi” ii DDetit
Kaspik

Para “Mriya-s”, avioni më i
rëndë ishte KM (shkurt për
“???????-?????” ose “Anija
Prototip”) – një mjet unik sov-
jetik me efekt tokësor i ndërtu-
ar në vitet 1960.
Sigurisht, ai nuk mbajti
ngarkesa shumë të larta në ajër
– pasi ishte dizajnuar për të
fluturuar ulët, duke përdorur
forcën rritëse që lindte mes
krahëve dhe sipërfaqes së
tokës ose ujit.
I quajtur “Përbindëshi” i detit
Kaspik (ose KM në rusisht),
prototipi mund të mbante deri
në 304 ton ngarkesë dhe
arrinte shpejtësi mbi 400
km/h. Ai u zhvillua dhe u ndër-
tua në fshehtësi dhe iu nën-
shtrua 15 vjet fluturime

provash në Detin Kaspik.
Në vitin 1980 krijuesi i tij vdiq
nga plagët gjatë testimit të një
makine tjetër të efektit tokësor
dhe po ashtu u zhduk edhe
përbindëshi i detit Kaspik.
Gabimi i pilotit e la atë të dëm-
tuar dhe mjeti lundroi në ujë
për disa ditë, para se të fun-
dosej, për të mos u nxjerrë
kurrë.

Lenini, aakullthyesi ii pparë
bërthamor

Në vitin 1957, Bashkimi
Sovjetik lëshoi një shkëndijë
revolucionare në praktikën e
pastrimit të korsive të ngrira
në det, duke nisur ndërtimin e
akullthyeseve me bazë
bërthamore. Kombinimi i dy
gjërave që Rusia ka me bollëk –
akull dhe uranium – ishte
“Lenini”, një akullthyes që bëri
revolucion duke krijuar një
prirje unike të ndërtimit të ani-
jeve.
I fuqizuar nga dy reaktorë dhe
katër turbina, “Lenini” hapi
akullin përgjatë brigjeve veri-
ore të Bashkimit Sovjetik për
më shumë se 30 vjet dhe lun-
droi më larg në veri se çdo
anije sipërfaqësore përpara
saj. Ai doli në “pension” në
vitin 1989.

(gazeta-Shqip.com)

Mediat kanë përpiluar një listë të “mrekullive”
të teknologjisë në Bashkimin Sovjetik që edhe
sot mund të cilësohen si projekte epike.
Disa prej tyre u ruajtën si trashëgimi, të tjerë
u harruan dhe disa ende veprojnë sot.

Kelmendi ndahet me Llapin,
afër marrëveshjes me Dritën 
Sulmuesi Shend Kelmendi e ka përfunduar
aventurën në skuadrën e Llapit, kurse tash
është futbollist i lirë. Llapi ka njoftuar për
ndërprerjen e marrëveshjes me pëlqim të
dyanshëm. Kelmendi ka qenë pjesë e kësaj
skuadre në gjashtë muajit e fundit ku realizoi
një gol dhe dy asistime. KF Llapi e ka 
falënderuar Shendin për kontributin e dhënë
për klubin gjatë kësaj periudhe dhe i ka
dëshiruar suksese në vazhdim të karrierës 
futbollistike. E ardhmja e ish-sulmuesit të
Prishtinës pritet të jetë Drita e Gjilanit. 

Ajeti: Ishte e drejtë që
zgjodha Zvicrën 
Tabloidi zviceran"Blick" i ka kushtuar një
hapësirë të veçantë sulmuesit të Baselit,
Albian Ajeti, që është vëllai i mbrojtësit të
kombëtares kuqezi, Arlind Ajeti. Ai e 
konsideron të drejtë vendimin që zgjodhi
Zvicrën, por Shqipëria mbetet shtëpia e 
familjes. "Shqipëria dhe Zvicra janë shtëpia e
familjes sime. Megjithatë, vendosa të luaj për
Zvicrën dhe jo për Shqipërinë. Ishte e drejtë që
zgjodha Zvicrën", ka thënë Ajeti.

Ronaldo kundër koreve
raciste 
Edhe Cristiano Ronaldo "zbret në fushë"
kundër racizmit në futboll. Kampioni portugez
ka postuar në rrjetet sociale një foto ku
shfaqet në një duel me mbrojtësin e Napolit,
Koulibaly. Edhe mesazhi, i shkruar në gjuhën
italiane, ishte mjaft domethënës. "Në botë dhe
në futboll duhet të jesh gjithmonë i edukuar
dhe të tregosh respekt. Jo racizmit dhe çdo lloj
ofendimi dhe diskriminimi", ka thënë
Ronaldo. 

Partizani largon Statovcin  
Aventura e Rron Statovcit te Partizani mund të
përfundojë përkohësisht, pasi që mbrojtësi
prishtinas nuk preferohet nga trajneri Skënder
Gega dhe me shumë mundësi do të përfundo-
jë sërish në Superligën e Kosovës. Siç raporton
e përditshmja sportive "Panorama Sport" në
Shqipëri, tashmë Statovci pritet të jetë largimi
i radhës nga Partizani pas Uakillit dhe
Gjojkoviçit. 21-vjeçari nga Prishtina erdhi me
bujë në verën e këtij viti, por Gega i besoi sërish
Labinot Ibrahimit pozicionin e mbrojtësit të
djathtë, madje duke mos e grumbulluar
Statovcin në asnjë takim të Superiores.

SHKURT 

MILANO, 227 DHJETOR - Sfida e
polemikave mund të quhet ajo
në mes të Interit dhe Napolit që
u luajt të enjten në mbrëmje,
ku fitorja u buzëqeshi
zikaltërve në fundin e takimit
me golin e Lautaros.

Megjithatë, ngjarjet jashtë
fushës janë të shumta. Një tifoz
i Interit ka ndërruar jetë pas
takimit. 35-vjeçari është dër-
guar në spital pas përplasjes
me tifozët napoletanë. Një
fugon me tifozë nga Napoli i ka

bllokuar rrugën dhe e kanë
goditur me shkopin e zinxhirë.
Atij i është dhënë ndihma e
parë, por nuk ka arritur të mbi-
jetojë. Gjithashtu, katër të tjerë
janë plagosur me thikë , por
janë jashtë rrezikut për jetën.

Inter - NNapoli, hhumb jjetën ttifozi zzikaltër

Veton ZZYMBERI 

PRISHTINË, 227 DHJETOR - KF Besa e 
përfundoi sezonin vjeshtor në vendin
e dytë në Ligën e Parë të Kosovës në
futboll. Trajneri i kësaj skuadre, Fisnik
Gashi, të enjten për "Epokën e re" ka
thënë se rezultatet e arritura në
sezonin vjeshtor nga skuadra e Besës
kanë qenë të kënaqshme, kurse 
eliminimin nga gara e Kupës e ka
arsyetuar me faktin se Besa ka synim
vetëm rikthimin në Superligë. "Për
edicionin vjeshtor mund të them se
jam i kënaqur me atë që kemi treguar
dhe arritur. Pas xhiros së katërt unë
emërohem trajner dhe në dymbëdhjetë
ndeshjet e zhvilluara kemi regjistruar
tetë fitore dhe katër barazime.
Rezultatet dhe paraqitjet e skuadrës
sonë kanë qenë të mira, ku përfunduam
në pozitën e dytë. Sa i përket 

eliminimit nga Kupa, ne si shtab teknik
dhe kryesia e klubit nuk kemi qenë të
interesuar të luftojmë në të dy frontet,
pasi synimi i klubit është inkuadrimi
në Superligë", ka thënë Gashi. 
Ish-mesfushori i suksesshëm me
Besën e Pejës ishte edhe trajner i Lugut
të Baranit. Ai nuk hezitoi të flasë edhe
për konkurrentët kryesorë të Besës në
garë për rikthim në IPKO Superligën e
Kosovës në futboll. "Si skuadra favorite
për t'u rikthyer në elitë, përveç Besës, i
shoh edhe Vushtrrinë, Vëllaznimin
dhe Dukagjinin, por pa harruar edhe
skuadrën e Vitisë e cila është cilësore.
Rezultatet në sezonin vjeshtor konfir-
mojnë se edhe ky klub ka synime të
mëdha në pranverë", ka shtuar ai. 
Ditë me parë është raportuar se Besa
është duke kaluar nëpër një krizë dhe
disa nga lojtarët kryesorë e kanë
kërkuar shkëputjen e kontratës me
këtë klub në Federatën e Futbollit të

Kosovës. Gashi ka mohuar të ketë krizë
në klubin pejan, kurse për largimin e
futbollistëve mendon se janë normale
si gjithkund në botë. "Nuk ka krizë te
Besa dhe lojtarët që kanë kërkuar të
largohen është normale në futbollin
profesionist, pasi lojtarët mund të mos
e gjejnë veten në një klub dhe kërkojnë
angazhim te ndonjë klub tjetër", ka
shtuar ai. 
I pyetur se a priten transferime në
afatin kalimtar të janarit, Gashi është
përgjigjur: "Sa iu përket transferimeve
në muajin janar jemi në përcjellje të
disa lojtarëve dhe besoj se para datës
10 janar do t'i finalizojmë marrëveshjet
me ata lojtarë që kemi nevojë".
Skuadra e Besës që është ndër
skuadrat me traditë në futbollin e
Kosovës. Sezonin vjeshtor e mbylli në
pozitën e dytë me 35 pikë, tri me pak se
Vushtrria dhe dy më shumë se
Dukagjini i Klinës.

Gashi: Besa nuk ka krizë,
rikthehet në Superligë

Trajneri i Besës, Fisnik Gashi, e ka mohuar krizën në skuadrën pejane, kurse ka konfir-
muar se kjo skuadër do të rikthehet në Superligën e Kosovës në futboll. "Për edicionin
vjeshtor mund të them se jam i kënaqur me atë që kemi treguar dhe arritur. Pas xhiros
së katërt unë emërohem trajner dhe në dymbëdhjetë ndeshjet e zhvilluara kemi
regjistruar tetë fitore dhe katër barazime. Rezultatet dhe paraqitjet e skuadrës sonë
kanë qenë të mira, ku përfunduam në pozitën e dytë. Sa i përket eliminimit nga Kupa,
ne si shtab teknik dhe kryesia e klubit nuk kemi qenë të interesuar të luftojmë në të dy
frontet, pasi synimi i klubit është inkuadrimi në Superligë", ka thënë Gashi. 

BARCELONË, 227 DHJETOR -
Argjentinasi Lionel Mesi u rendit i
pesti në garën për "Topin e Artë",
por duket se këto janë gjëra që
nuk e shqetësojnë argjentinasin.
Ai e ka konsideruar rivalitetin me

Cristiano Ronaldon si të shëndet-
shëm për tifozët. Të dy kanë fituar
shumë në La Liga, derisa por-
tugezi vendosi të largohej. Për
"Marca", ylli i Barcelonës u
shpreh: "Rivaliteti me Cristianon

ishte shumë i shëndetshëm dhe i
mirë për tifozët". Secili prej tyre e
ka fituar çmimin individual të
"Topit të Artë" nga pesë herë,
kurse Luka Modriq theu këtë heg-
jemoni. "Dëgjova për kandidatët

dhe e dija se nuk isha në garë.
Unë e dua futbollin, por familja
është mbi të gjitha", përfundoi
Messi, duke nënvizuar se, përpos
gjithçkaje, ai ka prioritete më
madhore në jetë se futbolli.

Messi: EE ddija qqë nnuk iisha nnë ggarë ppër ""Topin ee AArtë"

Spalletti: E merituam fitoren ndaj
Napolit
Interi ka marrë një fitore të rëndësishme ndaj Napolit në
Serinë A. Skuadra e Luciano Spallettit ka qenë më mirë se
kundërshtarët gjatë supersfidës së 'San Siro'-s dhe
trajneri italian mendon se djemtë e tij e kanë merituar
fitoren ndaj vendit të dytë. "Ishte një Inter i fortë që nga
minuta e parë e deri në fund. Fituam me meritë. Ishte
ndeshje e bukur. Jam i kënaqur", ka thënë Spalletti, i cili
ka lavdëruar sulmuesin Lautaro Martinez dhe 
mesfushorët Nainggolan dhe Joa Mario. 

Sarri krahason Hazardin me Messin
dhe Ronaldon 
Trajneri i Chelseat, Maurizio Sarri, e ka krahasuar Eden
Hazardin me Lionel Messin dhe Cristiano Ronaldon.
Sulmuesi belg shënoi dy golat e fitores në ndeshjen ndaj
Watfordit. "Ai është shumë i rëndësishëm për ne. Messi
është shumë i rëndësishëm për Barcelonën, Cristiano
Ronaldo është shumë i rëndësishëm për Juventusin", ka
thënë Sarri, duke konfirmuar se Hazardi po luan shumë
mirë në pozitën si "9 fals". 

Ancelotti: Kemi kërkuar tri herë
ndërprerjen e ndeshjes
Trajneri i Napolit, Carlo Ancelotti, ka thënë se ka kërkuar
tri herë nga gjyqtari që të suspendohet ndeshja në mes të
Interit dhe Napolit pas abuzimeve raciste nga fansat e
Interit në drejtim të mbrojtësit Kalidou Koulibaly. Ky i
fundit u ndëshkua me karton të kuq, pasi kishte 
duartrokitur me ironi gjyqtarin. "I kam kërkuar 
informacione në lidhje me kartonin e kuq të Koulibalyt,
që ka vendosur ndeshjen, sipas mendimit tim. Kemi
mbetur me 10 lojtarë dhe kjo na ka kushtëzuar, edhe pse
kemi shkuar afër golit", ka thënë Ancelotti. "Kemi
kërkuar tri herë ndërprerjen e ndeshjes, Koulibaly është
nervozuar, është normale. Zakonisht është i edukuar dhe
profesionist. Spikeri i stadiumit ka bërë tri lajmërime,
por nuk është bërë asgjë më shumë. Zgjidhja? Herën
tjetër do të largohemi ne nga fusha dhe do ta humbim
ndeshjen në tavolinë. Nuk është një justifikim, nuk ka
lidhje vetëm me Napolin, por me gjithë futbollin italian",
ka deklaruar Ancelotti. 

Giggs e Neville: Solskjaer po i
kthen në formë yjet e skuadrës
Ryan Giggs dhe Gary Neville kanë vetëm fjalë të mira për
punën  e bërë të trajnerit të ri, Ole Gunnar Solskjaer, në
krye të Manchester Unitedit. Ka qenë fillimisht Ryan
Giggs që ka thënë se yjet si Paul Pogba dhe Marcus
Rashford po e shfaqin më së miri potencialin e tyre.
Lojtarët nën Jose Mourinhon kishin humbur motivin për
të luajtur, ndërsa marrëdhënia e trajnerit me lojtarit nuk
ishte më e mira. "Ishte ndeshja e parë në shtëpi për Ole
si trajner. Gjithçka shkoi pozitivisht. Performanca dhe
rezultati ishin të kënaqshme. Mendoj se të gjithë e 
prisnin këtë kthesë të skuadrës. Lojtarët e mëdhenj janë
duke u kthyer si të tillë. Pogba me golat e tij, Davidi me
formë të shkëlqyeshme në portë dhe Marcus po bëhet
gjithnjë e më i mirë në çdo lojë". Edhe Neville ka vetëm
fjalë të mira, ndërsa e cilëson Pogban si mesfushorin më
të mirë në Evropë. "Ata kanë lojtarin më të mirë në
fushë, ndoshta mesfushorin më të mirë në Evropë. Paul
Pogba po shkëlqen, por duke mos i harruar 18 muajt
zhgënjyes që erdhën për shkak të marrëdhënieve me 
trajnerin", ka deklaruar Neville.

SHKURT 

LIVERPOOL, 227 DHJETOR - Liverpooli
është duke kaluar në një formë të
mrekullueshme këtë sezon, duke
arritur t'i largohet Manchester
Cityt për shtatë pikë, i cili është në
pozitën e dytë të Premierligës. Një
nga lojtarët që ka ndikuar shumë
në këtë formë është Xherdan
Shaqiri dhe këtë gjë e dëshmojnë
statistikat e tij për klubin anglez.
Zvicerani me origjinë shqiptare
arriti ta sigurojë një transferim në
Liverpool nga Stoke City para
pesë muajve, pasi ish-klubi i tij ra
nga Premierliga në
Championship. Shaqiri kishte
qenë golashënuesi më i mirë në
skuadrën e Stoke Cityt me tetë
gola. Fillimisht ishte vënë në
dyshim nëse Shaqiri e kishte
aftësinë dhe etikën e punës që
kërkohet për të luajtur për një tra-
jner si Jurgen Kloppi. Megjithatë,
në një intervistë pas njërës nga
ndeshjet e këtij sezoni, Kloppi
kishte thënë se Shaqiri i ka kaluar
pritshmëritë e tij. Përkundër që ai
nuk aktivizuar në të gjitha ndesh-
jet e Liverpoolit këtë sezon, statis-
tikat e tij dëshmojnë se kur
Shaqiri luan me "treshen e
madhe", Mohamed Salahun,

Sadio Manen dhe Roberto
Firminon, askush nuk mund t'i
ndalojë djelmoshat e Kloppit. Kjo
katërshe është kombinuar në tetë
ndeshje të këtij sezoni dhe
Liverpooli i ka fituar të gjitha ato.
Jo vetëm që klubi anglez i ka fituar
plot 24 pikë me këta lojtarë, gjatë
këtyre ndeshjeve janë shënuar 22
gola. Statistikat më të mira për më
së pakti minuta të kaluar për ta
shënuar një gol ka Shaqiri, i cili ka

arritur ta shënojë gol çdo 119
minuta lojë. Për më tepër, kur
Shaqiri, Mane, Salah dhe Firmino
luajnë bashkë, Liverpooli e
shënon një gol çdo 28 minuta. Ky
sulm i mrekullueshëm nuk i ka
dëmtuar as mbrojtësit, pasi Virgil
Van Dijk ka arritur t'i ndihmojë
Alissonit ta mbajë portën e
paprekur në këto ndeshje. Alisson
i ka pranuar vetëm shtatë gola
gjatë këtij sezoni.

Shaqiri meritor për formën e
lartë të Liverpoolit

MIAMI, 227 DHJETOR - Skuadra e
Torontos vijon të dominojë në
renditjen e Konferencës së
Lindjes, duke korrur fitoren e 26
sezonale, 106-104 në fushën e
Miami Heat. Një sukses i vështirë
për ekipin kanadez, që vuajti
shumë për ta mundur skuadrën
nga Florida. Leonard me 30 pikë
ishte shënuesi më i mirë për
Toronton, autor i 30 pikëve. Pas dy
kohëve shtesë fiton skuadra e
Brooklynit, që në fushën e saj
mundi 134-132 Charlotten, sfidë
emocionuese dhe me rivalitet deri
në fund. Dinwiddie me 37 pikë e

11 asistime ishte lojtari më i mirë
për Brooklyn, mbështetur nga
Harrisi me 27 pikë, ndërsa 35 pikët
e Walkerit për miqtë mbetën për
statistikë. Fiton edhe ekipi i San
Antonios, që mposhti 111-103
Denverin, një përballje mes dy
ekipesh pretendente për titull në
Konferencën e Lindjes, e dominuar
nga basketbollistët e Spursit.
DeRozan me 30 pikë e Aldridge me
27 bënë diferencën në fushë për
vendësit, që hynë në zonën e "play-

off"-it. Clippersi mund 127-118
Sacramenton, sfidë ku u dallua
Williamsi me 24 pikë. Dallasi, falë
21 pikëve e 10 asistimeve të
Donqiqit si dhe 20 pikëve e 12
reboundeve të Jordanit, mundi 122-
119 New Orleansin, sfidë me shumë
emocione deri në fund. Skuadra e
Minnesotas mposhti 119-94
Chicago, takim i dominuar nga
miqtë, me Rose që realizoi 24 pikë,
mbështetur edhe nga Townsi, autor
i 20 pikëve e 20 reboundeve.

Toronto dikton renditjen në Lindje,
fitojnë edhe San Antonio e Clippersi

REZULTATET 

Detroit - Washington 106-95
Orlando - Phoenix 120-122
Atlanta - Indiana 121-129
Brooklyn - Charlotte 134-132
Miami - Toronto 104-106
Chicago - Minnesota 94-119
Memphis - Cleveland 95-87
Dallas - New Orleans 122-119
San Antonio - Denver 111-103
Clippers - Sacramento 127-118

Ridvan Mehmeti shpallë të pavlefshme mod-
ulin për të cilën është aftësuar kandidati për
instalues elektrik.

Bashkëpronarja Vesna Grujic shet pjesën e
vetë ideale në parcelën kadastrale P-70202018-
00001K-0 Zona Kadastrale Gojbule Komuna e
Zveçanit. Ftohen bashkëpronaret që nëse janë të
interesuar për blerje të kësaj prone të lajmërohen
te i autorizuari i saj Savic Dimitrije nga Zveçani.

Urgjentisht kërkoj banesë me qira për një çift
ne Fushe Kosove. Banesa duhet te ketë një dhome
gjumi dhomë dite me kuzhine te jete e mobiluar,
çmimi: 150-200 euro. Tel 044-741-155

Urgjentisht kërkoj banesë me qira ne
Prishtine, për një qift me një fëmijë. Banesa duhet
te ketë 1 dhome gjumi dhomë dite me kuzhine. Po
ashtu të jetë e mobiluar si dhe të jetë afatgjatë.
Çmimi 200 euro. Tel: 044-741-155

Epet lokali me qira në rrugën "B" me sipërfaqe
prej 214 m2. Lokali është i përshtatshëm për çfarë
do lloj veprimtarie. Informatat në tel: 045-660-118.

Shes Truallin në Pejë, për ndërtim lagja
Dardania, trualli frekuenton në dy rrugë
çmimi sipas marrëveshjes numri kontaktues
044-278-417.

Shes Truallin në Pejë, për ndërtim lagja
Dardania, trualli frekuenton në dy rrugë çmimi sipas
marrëveshjes numri kontaktues 044-278-417.

Lëshoj me qira banesën tri dhomëshe në
Bregun e Diellit, mbrapa konvikteve të studentëve,
kati VI- lifti funksional, e rinovuar komplet me të
gjitha elementet, e mobiluar, ka nxehje qendrore.
Banesa lëshohet vetëm për familjar, për banesë
duhet të lehet  edhe depozitë prej një qeraje.
Çmimi 350 euro, tel: 049-400-958

Agjencia për patundshmëri "SAZANI", kërkon
për blerje dhe lëshojmë me qira: banesa, shtëpi,
lokale, troje dhe toka. Ndërmjetësojmë me kor-
rektësi si dhe shesim disa sosh. Numri kontaktues:
044-207-474.

Shes shtëpinë në rrugën "Haxhi Zeka" afër
Shkollës Teknike në Prishtinë. Çmimi sipas 
marrëveshjes. Tel: 049-909-641.

Lëshoj banesë me qira në lagjen "Ulpiana"
afër AAK-së në Prishtinë. Për informata më të 
hollësishme lajmërohuni në këtë numër të 
telefonit: 044-162-783

Kimete Lanaj B.I. kërkon një punëkryes
për ndërtimin e serrës me sipërfaqe prej 40
ari, me material të zinguar. Oferta zgjat 5
ditë nga dita e shpalljes në gazetë. Kontakti:
044-528-353.

Lëshoj banesën me qira ne lagjen Bregu i
Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel: 044/262-
940 dhe 049/ 737-867.

Kërkoj kamerier me përvojë pune.
Gjendemi në Prishtinë te sheshi "Zahir
Pajaziti". Nr: kontaktues- 045-999-985.

Lëshoj banesën me qira, e cila gjendet
prapa AAK-së, me kushte të volitshme dhe po
ashtu me çmim të volitshëm. Për informata
më të hollësishme na kontaktoni në numrin e 
telefonit: 044-162-783.

Lëshohet banesa me qira kati i parë , në rr.
Esat Mekuli, çmimi i volitshëm. Për info. 044/
477-107 Prishtinë. Çmimi shumë i volitshëm
dhe është e mobiluar komplet.

Lëshohet banesa me qira ne qendër të
Prishtinës afër Sheshit Zahir Pajaziti, banesa
është dy dhomshe e mobiluar, lëshohet me
qira prej 1 qershori deri me 1 gusht (dy muaj),
çmimi sipas marrëveshjes. Për informata në
tel. 044/171-328.

>> SHPALLJE TË VOGLA <<


